
Makahimo na kamo sa paglingkud. Dugay na kaayong nagpaabot ako nga mahibalik dinhi sa Phoenix, 
ug nalipay kaayo akog daku niining kahaponon nga ania na ako dinhi. Sa Fond Phoenix, anaay butang 
mahinungdanon bahin niini, kay kanunayng makapabati kanako nga naglingkud ako kauban sa mga 
katawohan kinsa akong mga higala, nga nahigugma kanako. U—ug usa kini ka gamhanang mga 
manggugubat sa pag-ampo nga nagagikan dinhi aron iampo ako sa daghang mga katuigan. Kanunay kong 
mahinumduman ang una kong mga tigum dinhi kauban ni—Igsoong Outlaw, si Igsoong Garcia, ug sa mga 
ministro dinhi sa siyudad. Kung giunsa sa Dios pagpanalangin kaniadtong bata pa lamang ako sa akong 
mga tigum. Sukad niadto, ang Phoenix naghambin ug dakung... Adunay butang sa akong kasingkasing, 
nga malisud isaysay.

Ingon nga usa ka bata, gusto ko kanunayng moanha sa Phoenix. Kanunay kong hibasahan ang bahin 
sa kamingawan. Aduna akoy gagmayng mga balak nga gitagik bahin niini, niadtong gamay pa ako nga 
bata, ang bahin sa Arizona.

Malipayon kaayo ako nga u—usa ka lumad karon. Kondili ako masayop tingalig nagpanuigon pa lang 
akog usa ka tuig, ug kaha labaw ug diyotay. Apan dili ka makakaplag ug daghan nga gulanggulang pa 
niana. Ang tanan nga akong maduolan, ingnon ko, “Usa ka ba ka lumad?”

“Ah, basta kay anaa. Dugay na kaayo ako dinhi.”

U—ug nangandoy ko nga moadto ako sa kalasangan sa Apache, o bisan asa, aron mangita sa tinuod 
nga nitibo.

Ug dihay miingon, dili pa lang dugay, miingon, “Igsoong Branham, nakaangay ka ba sa Arizona?”

Matud ko, “Ah, dugay nang maoy usa sa akong ginapaabot sa tibuok kong kinabuhi a—ang pagpuyo 
sa Arizona, ug gitugot sa Dios kana kanato.

Ania kami ingon nga pasiuna sa conbensiyon sa Business Men, nga mahitabo sa tuigtuig dinhi kanato. 
Ug karong hapon, ingon nga ania kita alang sa usa pasiunang tigum sa dili pa ang conbensiyon nga 
magsugod karong Huwebes sa gabii, maoy akong pagtoo. U—usa ko kanhi ka kahigayonan sa mi—
milabayng pipila ka mga katuigan sa pagpakaanhi ug naghimog ginagmayng panagtigum dinhi, sa wala pa 
magsugod ang tinud-anay nga meting magsugod sa—o ang conbensiyon, diay, magsugod.

Ug si Isoong Williams usa sa minahal kong higala, siya ug si Sister Williams. Akong naangkon ang 
tinud-anay nga dapit sa sulod sa akong kasingkasing nianang mga tawohana. Kanunay gayud nila akong 
pabalikon, ug busa among gikalipay ang pagtuman nianang maong pagdapit niining kahaponon.

Ug usab dinhi sa tablado, si Igsoong Fuller, si Igsoong Jewel Rose, ug si Igsoong Tony Stromei nga 
taga Tucson, ug si Igsoong Borders ang among pangulo sa kampanya. Ug sa u—usa ka maayong bililhong 
tigulang nga si Igsoong Arganbright, nanagkauban kami diha sa daghang malisud nga mga gubat didto sa 
pikas tampi sa suba; akong gihulat ang pagpakigkauban kaniya didto sa pikas tampi sa dakung suba 
niadtong adlawa.

Wa nako mahinumdum sa ngalan sa usa ka igsoon, bisag unsaon ko. Kinsay imong ngalan, igsoon? 
[ang igsoong lalake miingon, “Al Boer”—Ed.] Boer, si Igsoong Boer. Nakaila a—ako sa iyang nawong. Dili 
ba ikaw man kadtong nagahubad usahay alang sa... [“Maghuhubad alang sa bungol.”] alang sa bungol. 
Mao kanang...

Ug gikalipay namo pag-ayo nga ania kamong tanan dinhi. Anaay akong gitan-aw dinhi sa akong 
atubangan, ug akong nakita ang pipila sa akong mga higala nga gikan pa sa Arkansas, nga ania dinhi. Sa 
una kong pag-anhi dinhi sa unang higayon, gisulti ko na kaninyo nga bisag asa ako moadto, may ikakita 
ko nga taga Arkanasas. Nasiguro ko, nga kong moadto na ako sa langit, makita ko ang pipila didto nga 
taga Arkansas, tungod kay sa pagkatinuod mga matinumanon sila, ug mainunungon nga katawohan.

Ug karon, ang kasagaran mowali ko ug dugay kaayo, apan akong gipaningkamotan kutob sa akong 
mahimo ang paghimo ug sinulat sa mga Kasulatan aron dili hataas kaayo ang akong wali. Ug gusto kong 
mangampo sa masakiton samtang ania ako sa Phoenix.

Karon, ang Mensahe nga akong—nga gibahin sa Ginoo kanako, usahay kini, nasayud na kamo, kining 
mga butanga usahay makapatandog. Ug mao na kanang kahimtanga sa matag panahon. Ug akong 
gipaningkamotan kutob sa akong mahimo ang pagpabilin Niini. Butang Kini nga mahinungdanon. Ug kong 
dili ko isulti kanang butang nga gisulti sa Dios kanako, ug kong kini di—dili man iya sa Dios, nan Siya—kini 
wala sa Pulong. Apan kong kini anaa man sa Pulong, ug ang gisaad alang niining taknaa, tungod niini 
akong gibati nga gibuhat ko ang unsay husto, tungod kay naningkamot ako sa pagpabilin sa unsay Iyang 
gisaad alang niining taknaa.

Ug sa makadaghang higayon kung imong supakon ang usa ka tawo sa ilang tiyolohiya, mobiya sila 
kanimo dihadiha. Apan dili kana ingon niana. Naningkamot ako sa pag... Nakabaton akog mga higala nga 
anaa sa tanan nagkalainlaing mga kasimbahanan sa denominasyon, ug sa uban pa, ug wala gayud ako 
mobulag kanila nga mga kaigsoonan. Oo, moadto ako sa ilang mga kasimbahanan, bisan asa ug ila akong 
tagdon, ug pawalihon. Apan dili kami magbulag tungod lang sa gamayng kalainan sa panghunahuna.

Apan, nasayud ka ba, nga kong akong isulti ang bisan unsang butang nga sukwahi sa unsay anaa sa 
akong kasingkasing, nan usa ako ka tigpakaaron ingnon. Ug a—akong... Palayo kana. Kay maayo pay 
akong makita Siya sa kaulahiang mga adlaw, ingon nga usa ka makasasala, apan, dili gayud a—ako 
mosugat Kaniya ingon nga usa ka tigpakaaron ingnon. Apan buot ko nga maminatud-on. Ug kong igo lang 
ako moingon, “Ah, laktawan ko lang kini tungod kay ang uban kanila nagtoo niini, niana,” nan unsa mang 
matanga ako sa pagkatawo? Mawala ang inyong pagsalig kanako, ug mawala ang akong pagsalig sa Dios 
o sa akong kaugalingon, kung sa tumang kasayon maguyon-uyon lang ako.

Ang matag usa kinahanglan magbaton ug usa ka butang nga ilang nasiguro. Ug diha niana inyong 
ipasukad ang inyong pagtoo, kung makasiguro ka. Apan hangtud nga makasiguro ka, kong anaa may 
pangutana, pasagdi kini hangtud nga makasiguro ka na.

Karon, si Billy tingalig nakapanghatag na ug mga kard sa magpaampo, nga sumala sa akong pagtoo 
iyang... Oo, giingnan ko siya. Ug nagtoo ako nga iya akong gisultihan dili pa lang dugay, nga gipanghatag 
na niya. Ditong dapita, motawag akog pipila diha sa linyahanan sa dili madugay aron hiampoan. Ug kong 
ang inyong kard dili man matawag—kong—kong matawag kini, diay, ug unya wala ka makasiguro nga ang 
Dios maoy Mananambal ug Iya kang ayohon, walay kapuslanan ang imong pag-anhi dinhi, tungod kay dili 
ka gayud maayo. Ikaw... kong aduna may usa ka pangutana... Kong moingon ka, “Ah, karon, kong anaay 
usa ka butang sa akong kinabuhi, tul-iron ko una kini,” lakaw ug tul-ira una kana, ug unya balik dinhi sa 
linyahanan sa magpaampo. Nakita mo?

Tungod kay ang kaayohan maoy tinapay sa mga anak. Nakasabot ta niana. Anaa kini sa pagtubos, 
ug ang pagtubos una sa tanan gipadapat sa atong mga kalag. Ug ang kaayohan kanunayng magauna sa 
matag mensahe, ug mao kini kanunay ang pamaagi sa pagpatapok sa katawohan. Ug kini maoy usa ka...

Daghang mga katawohan ang motabang sa tigum sa pagpanambal; daghan ang moduol sa usa ka 
tigum sa pagpanambal, o kaha sa usa ka fiesta sa mga awit, apan kung kini bahin man sa usa ka kabus 
nga kalag nga nawala aron maluwas, dili daghan kaayong tawo ang nagtinguha niana. Igo lamang sila... 
Apan mao kanay butang mahinungdanon. Ang Langitnong pagpanambal ug fiesta sa pagnag-awit, ug sa 
uban pa, usa lamang ka... Sumala sa kanunayng isulti ni Igsoong Bosworth, “Ang paon diha sa bingwit.” 
Ug maoy inyong ipakita sa isda ang paon, dili ang bingwit.

Ug mao kanay usa ka butang aron pagtigum sa katawohan aron maminaw kadali, hangtud nga imong 
ikatanyag kanila ang imong mensahe. Mao kanay gibuhat sa Dios sa matag panahon; pinaagi sa matag 
panahon, anaa gayoy usa ka kampanya sa pagpanambal. Ug kini usa man ka tinuod nga kampanya sa 
pagpanambal, sa luyo nianang maong kampanyaha anaay kanunayng usa ka mensahe. Wala gayoy usa 
ka ilhanan nga gihatag alang lamang sa usa ka ilhanan; kondili mao kini ang magauna sa usa ka mensahe.

Ug sama nianang butanga ang akong gitoohan, napulog-pito na ka tuig ang milabay, o napulog-walo 
na ka tuig karon, nga gipadala ako sa Ginoo aron pagsugod sa pagpangampo sa masakiton. Kini maoy 
nakapahimo ug usa ka dakung pagkapukaw diha sa katawohan. Daghan dagkung mga alagad sa Dios ang 
may mga kampanya sa pagpanambal, ug... Apan ang mga kampanya sa pagpanambal, sa kinaugalingon, 
kong magpabilin ka sa gihapon diha sa mao rang paagi sa imong naandan, nan anaay sayup niana; 
kanang kampanyaha sa pagpanambal wala ipadala sa Dios. Kinahanglan nga makadani kinig pagtagad una 
sa tanan (Nakita mo?), ang pagdani sa pagtagad, ug unya adunay usa ka mensahe.

Si Jesus, sa Iyang pagtungha, nanambal sa masakiton, ug sa uban pa, Siya maoy usa ka bantugan 
nga Profeta kanilang tanan. Apan sa dihang Iyang gisugdan ang pagsulti kanila sa Kamatuoran sa 
Maayong Balita, kung Kinsa Siya ug kung unsay Iyang tuyo sa pag-anhi, dihadiha wala na Siya—wala na 
Siya mahimong inila human niadto. Ug sama niana kanunay ang mahitabo sa matag panahon, ug kanunay 
kining nagpadayon nianang kahimtanga.

Karon, ania kita dinhi niining kahaponon, ug ugma sa hapon sa mao ra gihapon nga awditoryum. Ang 
tanan sa alas siete ang takna. Husto ba, igsoon? [Usa ka igsoon ang miingon, “Alas siete emidya.”—Ed.] 
Sa alas siete emidya, ugma sa hapon, o sa gabii, ug unya sa Martes sa gabii. Ug nagtoo ako nga sa 
Miyerkules sa gabii usab. [“Dili, didto diay sa Ramada Hotel, sa Miyerkules.” ] Didto sa Ramada Hotel, sa 
Miyerkules. Ug unya sa Huwebes, mao kana, magsugod a—ang conbensiyon. Ug kong itugot sa Ginoo, 
gusto ko nga makaanhi dinhi sa tanan niini.

Ania ako, nga inyong igsoon, usa ka katabang diha sa Gingharian sa Dios, aron pagtabang kaninyo sa 
mga butang nga akong mahimo. Aron pagtubag sa inyong mga pangutana, tingalig dili ako makahimo sa 
pagbuhat  niini.  Apan,  sa  pagkamainampoon,  tingalig  atong  hisabtan  kong  atong  iampo  lamang  kini  ug

moduol sa Dios bahin niini, ug dili sa pagduol sa kinaugalingon tang pangagpas.

Kong nagmasakiton kamo, ang gusto ko nga ayohon ko kamo, apan walay si bisan kinsa nga 
makahimo niana. Natapos na kini. Ang kaayohan anaa na kaninyo. Ang inyong pagtoo diha sa natapos na 
nga mga buhat sa Dios didto sa Kalbaryo pinaagi kang Jesu-Cristo. Ug gawas niana, walay kaayohan; 
gawas niana walay kaluwasan. Walay simbahan, walay denominasyon, walay ritwal, walay laing nagpas-
an sa kaluwasan. Si Jesu-Cristo, “Siya gisamaran tungod sa atong kalapasan, mga kalapasan (Pasayloa 
ako.), tungod sa Iyang mga labod kita (ang tanan nga nangagi na)—kita nangaayo.” Karon, diha niana...

Wala na akoy lain gawas sa gamay na lang panahon nga makasulti ako niining kahaponon, diha 
kaninyo, tingalig mga bayente, trayenta minutos na lang, ug unya maghimo na tag linya sa magpaampo. 
Sa matag adlaw, sama sa naandan, bag-ong mga tawo ang moanhi, busa anaay bag-ong mga kard nga 
ipanghatag. Apan atong buhaton kanang tanan kutob sa anaa sa atong gahum, ang tanan nga gitugot 
sa Dios nga ipabuhat kanato, aron ampoan ang matag masakiton nga tawo nga moduol, nga gustong 
hiampoan.

Kong may butang man sama sa usa ka tawong nagdali, nga himalatyon, dinalian o unsa man, oh, 
mahimong makigkita kamo kang Igsoong William, kang Billy Paul, o bisan kinsa kanila aron dad-on sila sa 
lawak, kadtong dili gusto nga... Dili sila makalingkud; himalatyon na sila; kinahanglan nga tagdon sila 
dayon, oh, ibutang sila sa lawak aron maduol ko sila dayon.

Apan labi pang maayo, kong wala ka diha nianang kahimtang sa emerhinsiya, aron nga—aron nga 
dad-on mo lang ang imong mga kredo u—ug ang imong mga gitoohan, ug ihiklin una sila kadali, aron 
makalahutay ka pagpaminaw kung unsay giingon sa Kasulatan, ug unya kung unsay gibuhat sa Dios kung 
unsay Iyang gisaad. Ug kana maoy magmugna sa pagtoo. Ug dili ka na gani kinahanglang moduol sa linya 
nga alampoanan, o wala nay moampo kanimo. Kay naayo kana, kong motoo ka lang niini. Nakita mo? Ug 
mao kanay katuyoan niini, aron ikaw, aron dad-on—nga mobati ka, kung unsay gibuhat ni Jesus kanimo.

Dili na kinahanglan nga moari ka diri ug moluhod, ug mag-ampo hangtud nga ikaw—hangtud nga ikaw 
maluwas. Naluwas ka na, apan kinahanglan nga dawaton mo kini. Ang imong pag-ampo dili makahimo 
niini. Ang imong pagtoo mao ang makapaluwas kanimo, dili ang pag-ampo. Tungod sa pagtoo ikaw 
naluwas: sama ra kini sa kaayohan. Nakasiguro ako nga kitang tanan nakasabot niana.

Ug kong ania may mga lumalangyaw dinhi sa atong mga ganghaan, gusto kami nga mahibalo kamo 
niana, alang kanako, o niining pundoka diin ania ako dinhi, ang Full Gospel Business Men, wala kami 
magtanyag ug usa ka denominasyon o organisasyon. Nagpaila lamang kami nga Cristohanong mga 
magtotoo diha sa tanang mga denominasyon. Giabi-abi ang tanan. Nalipay kami nga ania kamo. Kamo 
moingon, “Ah, ako sakop sa usa ka simbahan, hiampoan ba ako?” Karon, dili ka man gani kinahanglan 
magpasakop una ngadto sa usa ka simbahan, wala kay laing pagabuhaton kondili ang pag-anhi dinhi ug 
motoo sa Dios. Mao lang kana ang imong pagabuhaton. Ang Dios mao nay mobuhat sa uban pa niini.

Karon, nakadunot na a—ako ug usa ka Biblia, sukad sa akong pagsugod sa mga kampanya sa 
pagpanambal, o sa pagpangampo sa masakiton, diay. Didto sa Houston, Texas, gihatagan akog usa ka 
Biblia sa milabayng mga katuigan, mga desi-otso na ka tuig ang milabay, ni Igsoong Kidson ug sa iyang 
pundok. Ug nadunot ko na kadtong maong Biblia, ngadto nganhi, libot sa kalibutan, hangtud nga hingpit 
gayud kining nangagisi, ang mga panid nagkabulagbulag na kini.

Bag-o pa lamang ako gihatagan ug bag-ong Biblia. Ug ang butang makapahibulong... dili ako 
matootoohon; ug manghinaut ako nga dili kamo maghunahuna nga ako usa ka matootoohon. Sa diha nga 
kining Bibliaha gihatag kanako, anaay usa ka gamayng—duha ka magagmayng mga igtitimaan niini, 
magagmayng mga ribbon. Usa kadto ka Biblia sama sa akong nabatonan.

Si Igsoong Kidson mihatag kanako ug usa ka Bibliang Scofield. Karon, dili tungod kay miuyon ako 
kang Mr. Scofield diha sa iyang mga sinulat... Karon, tingali ang uban kaninyo miuyon, ang uban kaninyo 
dili, apan pahibaw-on ko kamo nga dili ako modala sa Biblia na Scofield tungod kay nagtoo ako niana. 
Tungod kay iya nang giparapo pag-ayo. Mao kadto ang una kong Biblia, ug nakakat-on ako sa pagbasa 
niini nga sama niana. Ug nagbaton akog mao ra nga Biblia. Diin madali kong hikaplagan ang akong teksto 
kay sa kang Thompson Chain Reference.

Apan sa dihang gibuksan ko ang Biblia, ang unang gamayng ribon sa Biblia usa ka butang 
makapahibulong kaayo, diin didto kadto. Niadtong si Solomon naghalad sa templo sa Dios, ug ang himaya 
sa Dios hilabihan, ang Himaya sa Shekina didto sa maong balay, hangtud nga bisan ang mga sacerdote 
wala na makahimo sa pagpamuhat.

Ug unya ang sunod nga sumpay naglungtad didto diin si Ezra mibalik ug gihalad ang templo.

Ug a—ang ikatulong gamayng igtitimaan, nga gihatag sa akong asawa kanako ug gibutang kini sa 
Biblia, na wala koy kasayuran, uban sa ngalan ko nga anaa niini, ug sa uban pa, didto gibutang sa 
Marcus 11:22. Igo lang niyang gibutang kini sa Biblia, ug didto na kadto. Nagingon kadto, “Kong moingon

ka niining bukira, 'Bumalhin ka'...” Ug kamong tanan nahibalo kung diin gikan kadtong Kasulatan diha sa 
akong hunahuna, kamong mga tawo nga anaa sa tep, sama kadto kung diin gikan ang eskwirel nga 
mitungha dihadiha, diha sa... Husto gayud ka—kana.

Ug unya ang butang makapahibulong niadto, sa akong kinaham nga langgam, ang hulagway, sa robin 
didto igtitimaan, usa ka gamayng langgam nga pula ug dughan. Sumala sa sugilanon, nga kaniadto usa 
siya ka tabonon nga langgam; apan dihay usa ka Tawo nga naghimalatyon usa niadto ka adlaw didto sa 
krus, ug hilabihan ang iyang kaguol sa maong Tawo hangtud nga milupad siya paingon didto ug naninguha 
pagibot sa mga lansang gikan kaniya, ug nalukop sa Dugo ang iyang gamayng dughan, ug sukad niadto 
ang iyang dughan mapula. Sama usab nianang kahimtanga ang a—akong gusto nga sugaton ko ang 
akong Manluluwas, uban sa Iyang Dugo diha sa akong—sa sulod sa akong dughan sa akong kasingkasing.

Ug unya sa akong unang meting, ang mensahe nga giwali ko dinhi, mao ang didto sa Phoenix, 
Arizona. Ang Phoenix maoy usa ka butang nga mitungha gikan sa dili makita. Mao kanay gibuhat sa Dios. 
Mikuha Siyag dili mapuslanon, ug unya mipatunghag butang gikan niini.

Ug ang akong mensahe niining kahaponon nag-ulohan, sa mosunod nga katloan o kap-atan ka gutlo, 
“Usa Ka Paradoks.” Ug gusto kong basahon gikan sa Kasulatan kanang...

Pipila ka mga katuigan ang nanglabay, sa nagdala ako ug Biblia, sa imo akong gihatagan ug Biblia, sa 
pagsugod ko sa akong pagpamuhat; ug gidala ko ang imong Biblia, ug daghan kaninyo ang nakakita 
kanako nga nagbuhat niini, gikuptan ko kini nga binuksan sama niana, ug moingon, “Ginoo, hain man ang 
mensahe kanako?” Kini naabli diha sa Josue sa nahaunang capitulo, bisan unsa nga Biblia ang ihatag 
kanako.

Hangtud nga usa niana ka gabii usa ka panan-awon ang miabot, ni kinsa sinate na kamo, ug nakita 
ko kanang Biblia nga nanaug gikan sa langit, ug usa kamot nga may usa ka kwelyo diha sa piniloan sama 
niini, mipaubos sa unang siyam ka mga bersiculo sa Josue. Diha niana ang akong gibasa niining 
kahaponon alang sa akong pagbasa—o sa akong gibasa nga Kasulatan. Ang akong teksto makita sa 
bersiculo 10 ug sa—sa… ang akong ipasabot sa capitulo 10 ug sa bersiculo 12.

Apan sa dili pa nato ablihan ang Biblia, atong iduko ang atong mga ulo kadali. Karon, samtang atong 
giduko ang atong mga ulo ug giyukbo ang atong mga kasingkasing, pamalandungon ta kini. Dili ta himuon 
kini nga usa lamang ka yanong meting; anaa tay ingon niana sa tanang panahon. Apan mangamuyo ta sa 
Dios, ang matag usa kanato, alang niini nga mahimong usa ka talagsaon, maingon nga ang Presencia sa 
Dios nagauban kanato kanunay diha sa mga tigum.

Langitnong Amahan, mapasalamaton kami tungod niining daku ug hamiling kahigayonan nga ania ako 
dinhi sa Phoenix niining kahaponon, nagkatigum dinhi ning dakung awditoryum, sa taliwala ning mga 
katawohan. Ug karon, hapit na kami moduol sa Pulong. “U gang Pulong nahimong unod ug mipuyo uban 
kanato.” Ug hinaut unta nga sa makausa pa, Ginoo, nga ang Pulong mahimong unod, Kini igabubo pinaagi 
sa Imong iglesia ug sa Imong mga katawohan, aron pagtuman sa mga gikasaad ning maong takna.

Samtang among hingsayran nga nagkahinapos na ang a—among panahon, nga ang takna naghinapos 
na. Kini mipasignunot sa eternidad. Ug kami ania sa kasadpang kabaybayonan. Ug maingon nga ang 
sibilisasyon mipanaw gikan sa silangan paingon sa kasadpan, sa samang paagi ang Maayong Balita 
mikuyog niini. Ug karon, wala nay dapit nga pagaadtoan pa kondili mobalik sa silangan pag-usab. Hingpit 
na kini.

Ug kami nangamuyo, langitnong Amahan, nga kini maoy usa ka dakung takna alang kanamo, aron 
mabati ang Presencia sa Espiritu Santo, ang Magsusulat ning maong Pulong, nga mahibalik sa balay nga 
mao ang tabernaculo nga unod, nga magapadayag sa Iyang kaugalingon dinhi kanamo diha sa 
pagpasaylo sa among mga kasal-anan, ang pagpasaylo sa among mga kalapasan, ug ang kasigurohan 
nga dili Niya pag-isipon ang sala sa magtotoo, pinaagi niana nga kasigurohan. Ug usab nga Iyang ayohon 
ang among mga kaluyahon, ug tagdon a—ang mga katawohan diha sa mga may ligid nga silya, ug sa mga 
sungkod; ug ihatag sa ang ilang igtatan-aw, sila nga mga butan; u—ug ang lugway sa mga adlaw kanila 
nga naghimalatyon tungod sa makalilisang nga mga sakit sama sa cancer ug sugpa, ang nanagtubo, ug 
sa mga balatian nga ang among mga doctor dili makahimong pagpugong. Lapas pa kini niana, apan, oh 
Dios, labaw Ka pa sa tanang siyentificanhong kahimoan. Lapas Ka pa sa tanang pagpangatarungan. 
Itugot sa Imong ulipon, niining kahaponon, ang paglitok ug pagpamati sa Imong Pulong diha sa pagtulon-
an nga “Usa ka Paradoks.” Kay kini among gipangayo sa Ngalan ni Jesus. Amen.

Karon, diha sa Biblia, sa Josue capitulo 1, ug sa Josue capitulo 10. Sa capitulo 1 ug sa bersiculo 1…17

Karon nahitabo nga sa tapos ang kamatayon ni Moises ang alagad ni Jehova: nga si Jehova misulti 
kang Josue, ang anak ni Nun, ang ministro ni Moises, nga nagaingon:

Si Moises ang akong alagad, patay na, busa karon, bumangon ka ug tumabok niining niining Jordan, 
ikaw ug kining tibook katawohan, ngadto sa yuta nga akong igahatag kanila, bisan ngadto sa mga anak

sa Israel.

Ang tanang dapit nga pagatumban sa lapalapa sa inyong tiil kana gihatag ko kaninyo sumala sa 
gipamulong ko kang Moises.

Gikan sa kamingawan, ug niining Libano, bisan ngadto sa dakung suba sa Eufrates, ang tanang yuta 
sa mga Hetehanon, ug ngadto na gayud sa dakung dagat dapit sa pagasalupan sa adlaw, maoy utlanan 
ninyo.

Walay bisan kinsang tawo nga arang makasukol kanimo sa tanang mga adlaw sa imong kinabuhi: 
ingon nga ako nag-uban kang Moises, mao man magauban ako kanimo; ikaw dili ko kawangon, ni biyaan 
ko ikaw.

Magmakusganon ka ug magmaisug ka: kay pinaagi kanimo kining katawohan makapanunod sa yuta 
nga akong gisaad sa ilang mga amahan nga akong ihatag kanila.

Magmabaskugon ka lamang ug magmaisug gayud, sa pag-atiman sa pagbuhat sumala sa tanang 
balaod nga gisugo kanimo ni Moises nga akong alagad: ayaw pagtipas ngadto sa too ni ngadto saw ala 
gikan niana, aron magmauswagon ka bisan asa ka paingon.

Ayaw pag-ibulag kining basahon sa Kasugoan sa imong baba; hinonoa magpalandung ka niana sa 
adlaw ug sa gabii, aron himatngonan mo sa pagbuhat sumala sa tanan nga gisulat dinha: kay sa ingon 
niana ikaw magmauswagon sa imong panaw, ug unya makab-ot mo ang kauswagan.

Wala ko ba ikaw sugoa? Magmakusganon ka ug magmaisug: ayaw pagkahadlok ug dili ka magmaluya; 
kay si Jehova nga imong Dios, magauban kanimo bisan asa ikaw paingon.

[Karon gibasa ni Igsoong Branham ang Josue 10: 12-14—Ed.]

Unya misulti si Josue kang JEHOVA sa adlaw nga si JEHOVA mitugayn sa mga Amorehanon sa mga 
anak sa Israel; ug miingon siya sa atubangan sa Israel:

Adlaw, humonong ka sa ibabaw sa Gabaon;

Ug ikaw, Bulan, sa walog sa Ajalon.

Ug ang Adlaw mihunong, ug ang Bulan wala lumakaw. Hangtud ang nasud nakabalus sa ilang mga 
kaaway.

Wala ba kini mahisulat sa basahon ni Jaser? Ug ang Adlaw mihunong sa taliwala sa langit ug wala 
magadali sa pagsalop duol sa tibuok nga adlaw.

Ug walay adlaw nga sama niana, sa una kun sa ulahi niya, nga si Jehova nagpatalinghug sa tingog sa 
tawo: kay si Jehova nakig-away alang sa Israel.

Hinaut nga ang Ginoo madugang sa Iyang mga panalangin sa gibasa nga Iyang mga Pulong. Karon, 
ang butang nga hilisgotan ning kahaponon mao ang: “Usa Ka Paradoks.”
18

Karon, ang pulong nga “paradoks,” sa akong pagpangita niini ug aron ko masiguro nga—nga husto; 
ang pulong nga “paradoks” nagkahulogan nga, sumala sa Webster, nga “kini usa ka butang nga daw dili 
katoohan, apan maoy tinuod.” Karon, abi ninyo, nakadungog kita sa karaang panultihon, nga—nga, “Ang 
Kamatuoran labi pang (Unsay ilang tawag niana?)—labi pang katingad-an kay sa hinimo-himo lang nga 
sugilanon,” ang kamatuoran. Tungod kay kung ang tawo mosulti sa kamatuoran, usahay makapatingala ra 
kini kaayo.

Nakaila ako sa usa sa akong higala nga—taga didto sa Colorado. May ilang gisusi, nagsusi sila sa elk. 
Ug dihay kaluhaag-usa ka buok elk didto sa panon. Ug ang akong higala, samtang—nangayam didto 
kaniadto, ug ang mga magbalantay nahiabot. Ug mibayad silag usa ka dakung bili, diha sa kalasangan, 
alang sa usa sa mga awuto sa yelo, sa pagpabalik ug magsusig elk. Siya miingon, “Dili kinahanglan nga 
gastuhon mo kanang tanang kwarta. Mahimong sultihan ko ikaw kung pila ka buok elk ang atua didto.” Ug 
gipangataw-an lang nila siya. Ug miingon, “Pila ka daghan?”

19

Siya mitubag, “Napulog-siyam ka buok.” Miingon, “Kaluhaag-usa kadto, ug akong gipatay ang duha 
kanila.”

Ug ang magbalantay mikatawa kaniya. Gitugotan ka lang pagpatayg usa, nahibalo ka. Ug siya mi—
siya miingon, “Oo, nasayud ako nga nabuhat mo.”

“Ah,” matud niya, “mao kanay akong nabuhat. Dihay kaluhaag-usa ka mga elk, ug duha ang akong 
gipatay.”

Ug igo lang  mikatawa  ug  mibalik.  Ug  mao  kadto  nga  dihay,  napulog-siyam lang  ka  mga  elk.  Nakita

mo?

Miatubang siya kanako, ug miingon, “Nakita mo ba, parson, isulti ang tinuod; ug ang mga tawo dili 
motoo niini.” Nakita mo? Isulti mo ang kamatuoran, ug kini labi pang dili katoohan kay sa tinumotumo nga 
sugilanon.

57Dinhi ang Josue maoy usa ka Libro; sa tinud-anay kini maoy usa ka Libro sa katubsanan, sa Daang 
Tugon. Josue, atong isipon kini nga mao kana, ang Libro sa katubsanan. Tungod kay kini... Ang 
katubsanan adunay duha ka bahin. Ang katubsana bisan asa adunay duroha ka mga bahin. Mao kanang, 
“gikan sa” ug “paingon sa.” Nagkinahanglan kinig duha ka bahin aron mahimong katubsanan. “gikan sa,” 
“paingon sa.”

20

Si Moises naglarawan sa kasugoan nga maoy nagdala kanila paggawas sa Egipto, ug samtang, si 
Josue naglarawan sa grasya nga midala kanila ngadto sa yuta sa saad. Ang lain pang kahimtang mao, 
nga a—ang kasugoan ug ang grasya maoy duha ka nagakalahing tumong sa kasugoan sa Dios. Karon, 
ang kasugoan maoy nagpagawas kanila, si Moises, ug si Josue maoy nagdala kanila sa sulod.

Kini usab naghulagwayg usa ka butang alang sa atong adlaw. Karon, kini naghulagway, samtang 
didto sila sa maong panaw, gikan sa—gikan sa Egipto paingon sa yuta sa saad, maingon nga kita migula 
gikan sa kalibutan sa Egipto, sa kagubot, diha sa atong dalan paingon sa yuta sa saad. “Sa balay sa 
Akong Amahan adunay daghang puloy-anan; kong dili pa kini tinuod, moingon unta ako kaninyo,” Juan 
14: migawas “gikan sa,” paingon “ngadto sa.”

Ang balaod maoy nagpaila kanato nga kita nangasayop, apan ang grasya maoy nagpasaylo kanato. 
Ang kasugoan walay paglaum sa—sa katubsanan, tungod kay kana... Ug aron mahingpit kini... Walay 
grasya niini, tungod kay ang kasugoan igo lamang magtudlo kanato nga kita makasasala, apan ang 
grasya nagtug-an kaninyo kung unsaon sa pagpahigawas gikan niini. Ang kasugoan maoy usa ka polis 
nga nagbutang kaninyo sa bilangoan, apan ang katubsanan maoy Bugtong ni Kinsa mianhi aron pagbayag 
kanato; ug “gikan sa,” ug “paingon sa,” ngadto sa grasya.

21

Ang Efeso... Karon, atong nakita ang mao rang butang, ang Daan Tugon... Nagtoo ako nga kining 
Libro sa Josue maoy haum. Ang tukmang pulong alang niini mao ang Libro sa Efeso diha sa Daang Tugon. 
Ang Libro sa mga taga Efeso sa Daang Tugon, maoy maayong butang aron magtitulo ning Libro sa Josue, 
tungod kay mao gayoy mohaum alang niini.

Karon, atong nakita si Josue nga naglarawan sa grasya, o usa ka panghimayad, nga dili mahimong 
magdungan pagpakita sa samang higayon nga ang kasugoan diha pa.
22

Ni may bisag unsang mensahe, nga miagda sa mga katawohan, nga mihaum sukad sa milabayng 
mensahe. Dili kini makahimo niini. Mao kana ang hinungdan sa inyong mga kagubot karon. Si Jesus 
miingon, “Walay tawo nga mokuhag u—usa ka bag-ong bisti ug itapak kini ngadto sa daan, o magsulod 
sa bag-ong bino ngadto sa daang sudlanan? Sila mangabusdik. Kini sila mobusisi.” Dili sila molungtad niini.

Ug si Josue dili gayud makahimo sa iyang minsiteryo hangtud nga si Moises wala pa mawala. Busa 
nakita ba ninyo ang nahaunang bersiculo dinhi, si Moises ang Akong ulipon patay na; karon bumangon ka 
ug dad-a kining mga katawohan ngadto sa yuta sa saad.“ Si Moises, naghulagway sa balaod, nga 
mialagad sa iyang panahon. Kadto mao a—ang balaod nga napuslan sa iyang panahon.

Nagsugod sila, nga maminatud-on, pinaagi sa grasya sa sinugdanan. Sa wala pa silay kasugoan, 
anaa silay grasya. Sa didto pa sila sa Egipto, wala silay kasugoan; walay bisan usa didto, kondili mga 
kaparian lamang, ug uban pa, apan wala silay bisan kasugoan. Ang kasugoan wala pa ikahatag. Ang 
maoy naghatag kanilag usa ka profeta. Ug, usab, ang grasya maoy nagtagana kanila bayad, ang halad 
nga nating karnero. Maghisgot ra kita niana niining semanaha diha sa halad, ang dugo, tungod kay anaa 
diha ang inyong kaayohan. Busa diha... Ang bayad sa sala gikatagana na bisan sa wala pa ang 
kasugoan. Ang grasya nag-una sa kasugoan, sa panahon sa kasugoan, ug human sa kasugoan.

23

Busa diha na si Josue, nga naglarawan sa grasya, diha na kauban sa kasugoan, apan dili pa 
ikapadapat samtang ang kasugoan diha pa sa iyang tukmang dapit.

Ug maingon man ang iglesia sa kalibutan niining katapusang adlaw. Kauban na kini, naglihok na kini sa 
iyang bahin, apan moabot ra ang takna diin kinahanglan nga mohunong kini. Kini kinahanglan nga 
magabuhat niini. Kinahanglan nga anaa gayoy usab mga taga Efeso ning maong panaw, maingon nga diha 
usay ila sa laing mga panaw. Gikinahanglan nga adunay moabot nga mga taga Efeso, usa ka Efeso, usa 
ka mga taga Efeso alang ning maong panaw. Bantayi.

Diin kadtong maong kasugoan dili gayud makaluwas sa makasasala, sumala sa ako nang gitudlo. Dili 
gayud kini makahimo. Tungod niini ang yuta sa saad naghulagway ug usa ka adlaw sa grasya. Tan-awa, 
dili niya mahimo ang pagdala kanila sa sulod, ngadto sa maong panaw.

Ug kong inyong hingmatikdan, diha sa maong panaw, dihay tutulo ka mga hugna sa ilang panaw. Ang 
nahauna mao ang pagpangandam pinaagi sa pagtoo didto sa Egipto, ilalum sa halad nga nating karnero. 
Ug unya milabang sila sa Dagat nga Mapula, paingon sa—sa kamingawan sa pagkahimulag, nga 
nagkahulogan sa laing kahimtang sa panaw.

24

Tungod kay sa ilalum sa pagpangandam, sa dihang naandam na silang tanan, ug sa ilang paghiabot 
sa—sa Dagat nga Mapula, diha na usay kapakyasan. Ang mga tawo wala motoo, human makakita sa 
daghang mga butang nga gibuhat sa Dios. Sa gihapon wala sila motoo. Ug gibahin sa Dios ang Dagat nga 
Mapula ug gikuha silang tanan, diin pinaagi niini kita gikatudloan ang tanang mga tawo gikabautismohan 
diha kang Moises ilalum sa Panganod ug sa dagat.

Karon, sila gikabautismohan, naghinulsol ug gibautismohan, ug migula aron magalakaw diha sa kabag-
o sa kinabuhi, diha sa bag-ong yuta, diha sa bag-ong panaw, diha sa bag-ong mga tawo, ug ang kamot 
sa Dios diha sa ibabaw nila. Apan sa katapusan nahiabot kini sa usa ka dapit sa maong panaw nila, nga 
wala sila mobatig katagbaw sa ilang panaw sa grasya. Kinahanglan nga mahidangat sila sa usa ka butang 
nga sa kinaugalingon mahimo na nilang buhaton.

25

Karon, diha niana ang katawohan maghunahuna karon sa Langitnong kaayohan, o sa uban pang laing 
buhat sa grasya sa Dios, nga adunay usa ka butang nga kinahanglan inyong pagabuhaton. Kamo, wala 
kamoy laing pagabuhaton gawas sa pagtoo, toohi lamang ang Dios.

Ug sila, kong nagpadayon pa unta sila sa... Ang saad wala ihatag kanila ilalum sa kasugoan. Ang 
saad gikahatag sa wala pa ang kasugoan, nga walay bisan unsang mga kondisyon niini, “Ako nang 
gihatag kaninyo kining yutaa; lakaw kamo padulong niini.” Apan sa wala pa sila makaabot sa maong saad, 
sila nakahukom nga adunay usa ka butang nga kinahanglan ilang buhaton sa kinaugalingon.

Ug, kana, atong makita sa gihapon kana diha sa tawong mga linalang. Madali kita nga maingon 
nianang kahimtanga, “Adunay usa ka butang nga kinahanglan atong pagabuhaton.” Atong bation kana, 
nga kinahanglan magbaton kita ug usa ka butang alang niini usab.

Kinahanglan magbaton kag butang alang niini; mao kanang pagpanugyan sa inyong kaugalingong 
pagbuot, sa inyong kinaugalingong pangagpas diha sa kabubut-on ug hunahuna sa Dios nga 
Makagagahum sa tanan, ug natapos na kini. Mao ra kanang tanan. Dawata lamang ang Iyang saad, 
ayaw na paghunahunag lain pa. Lakaw pinaagi niini, ug ang Dios mao nay motapos niini.

26

Ug unya nagkinahanglan silag usa ka balaod. Ug ang Dios kanunayang mohatag sa gitinguha sa 
inyong kasingkasing; nagsaad Siya niini. Apan atong nasuta, sa dihang mitipas silag usa ka lakang gikan 
sa kilid kung unsay orihinal nga gisaad sa Dios kanila, kadto maoy nahimong tunok sa unod hangtud nga 
ang kasugoan gikuha, hangtud nga miabot si Jesu-Cristo ug gilansang aron pagwagtang sa kasugoan. 
Kadto maoy usa ka tunok diha sa unod.

Ug bisan unsang butang nga inyong ginabuhat sa kinaugalingon, kini kanunayng magabuhat alang sa 
inyong kaulawan. Kini magabuhat alang sa inyong kadaotan. Sa sayon nga paagi toohi lamang ang Dios, 
ug mamahimo na kini. Unsay gisaad sa Dios, “Ako ang Ginoo nga Imong Dios Kinsa nagaayo sa tanan 
ninyong mga balatian. (Nakita mo?) kong anaa may nagmasakiton diha kaninyo, ipatawag ang mga 
anciano sa iglesia.” Iyang gisaad ang mga buhat nga Iyang ginabuhat, kay mahitabo usab diha sa Iyang 
iglesia.

Nganong modawat pa man kita ug organisasyon, ug uban pa, nga maoy mopapas sa Basahon? Tan-
awa, ki—kini maoy mahimong tunok sa unod. Ug dinhi ning katapusang panahon, hingsugatan na usab 
nato ang maong butang, sa nawong ug nawong; anaa kini sa mga Methodist, Baptist, Presbyterian, ug 
sa uban pa. Nakita mo? Di—dili ka makapadayon; kinahanglan gayud nga mobalik ka diha sa kinatibuk-ang 
Maayong Balita. Kini gibuhat alang sa tibuok nga pagkatawo sa usa ka hingpit nga Dios Kinsa nahimong 
unod ug mipuyo uban kanato. Ug kita nahibalo nga kadtong mga butanga tinuod.

27

Karon, kong ato man hingmatikdan, nga sa ilang panaw didto sa kamingawan didto nila makuha ang 
ilang dakung kapakyasan nga ang Israel wala makakab-ot hangtud sa Kalbaryo, mao ang (diha sa Exodus 
19) ilang pagdawat sa kasugoan ilis sa grasya. Diha na kanila ang grasya. Anaa silay profeta. Dihay i—
ilang halad nga nating karnero. Dihay ilang katubsanan. Sila gipahigawas gikan sa Dagat nga Mapula. Sila 
nangaayo sa ilang mga balatian. Dihay ilang tubig gikan sa gihampak nga bato. Di—dihay ilang manna 
gikan sa langit. Ang tanan nilang gikinahanglan gihatag ug sa gihapon nangandoy pa silag laing butang.

28

Karon, kana maoy hingpit nga tipo sa atong mga taga Efeso karon, tukma kaayo. Kita nanggula gikan 
kang Luther; atong giagian ang pagkabalaan ilalum sa Methodist; ug nahidangat diha sa pagkapinasig-uli 
ubos sa Pentecostes, sama gayud kanhi, ang panaw sa kamingawan. Sa dihang gipagawas kita, atong 
gibuhat ang labing mayo. Apan unsa may atong gibuhat? Gusto na usab nga mahisama sa uban kanila. 
Karon, arong nakita nga ang grasya mao ray bugtong butang nga makadala kanato, dili ang kasugoan.

Dinhi  si  Josue  maoy  tipo  sa  katapusang  adlaw  nga  pagpamuhat.  Nakita  mo?  Karon,  hinumdumi29

kadtong tulo ka mga hugna sa panaw. Kadtong tanan mihunong, ang nahauna mao ang kasugoan ug ang 
tanan mihunong, aron si Josue... Ug si Josue mao ra nga pulong sa Jesus, “Jehova-Manluluwas,” nga 
mikuha kanila gikan sa ilang kamingawan ngadto sa yuta sa saad. Karon, nasayud ako nga daghan ang 
nagbaton...

Ug dili ako mosupak sa mga manggialamon, apan daghan ang nagpabilin nga ang yuta sa saad 
naglarawan sa langit. Dili kini mahimo nga maghulagwayg langit. Dili gayud, tungod kay diha pay ilang 
mga gubat, ug mga kasamok, ug mga kapakyasan, ug tanan didto sa yuta sa saad. Wala kini maglarawan 
sa yuta sa saad.

Apan inyong hingmatikdan, sa wala pa sila mosulod sa yuta sa saad, ang tanan sa—sa mga 
panagkabangi nga—nga mitumaw diha kanila. Ilang... Ang usa sa labing dakung butang mao si Kore. Dili 
siya moangay sa pagdumala sa usa ra ka tawo. Si Dathan, ug giunsa nila pagsukol sa atubangan ni 
Moises ug misulay pag-ingon kaniya “kinahanglan nga a—ang mensahe ingnon niini,” ug mibutang ug lahi 
nga hubad niini, sa ilang kinaugalingong pangagpas kung unsa kadto. Ug sila ang matag usa kanila 
nangalaglag, ang matag usa.

30

Si Jesus miingon, “Didto walay usa kanila nga wala mangalaglag.”

Sila mitubag, “Ang among mga ginikanan nanagpangaon ug manna didto sa kamingawan sulod sa 
kap-atan ka mga katuigan,” San Juan 6.

Si Jesus miingon, “Ug nangamatay ang matag usa kanila.”

“Patay” nagpasabot nga “nahimulag sa dayon.” Silang tanan nangamatay, gani nangalipay sila nga 
nakadungog sa mensahe, gani nakapahimulos sila sa manna nga nangatagak. Dili kay laing manna, ang 
tinuod nga manna.

31

Apan sa paghiabot niini sa panahon sa pagtungha ni Balaam uban sa iyang mini nga doctrina, ug 
miingon, “Kitang tanan usa ra. Nganong dili man ta maghiusa ug tugotan ang atong mga anak nga 
magpangasawahay ang usag usa? Usa kita ka dakung nasud. Buhaton ko kamo nga bantugan uban 
kanamo.” Karon, bisan kinsa nga may komon nga espirituhanong pagsabot makakita sa husto nianang 
mao rang butang bisan karon, nagpangasaw-anay silang tanan. Ug kadto maoy dili mapasaylo nga sala. 
Kadto dili gayud mapasaylo sa Israel.

Ug dihadiha si Josue mitindog alang sa exodus.

Karon, kita gikatudloan diha sa Pinadayag capitulo 6, nagtoo ako, oo sa capitulo 6, sa Pito ka mga 
Timri. Mao unta kana... Ang Basahon nga pagatimrihan sa pito ka mga tinago, o ang Pito ka mga Timri, 
sa Pinadayag 6. Ug sa katapusang adlaw, sa Pinadayag 10, sa Pinadayag 10, atong makita nga sa 
Laodicea, ang katapusang mensahero sa katapusang panahon, diha sa—sa panahon sa iyang 
pagpanagna, ang Pito ka mga Timri mabuksan, ang pito ka mga tinago, ang pito ka pilo nga mga tinago 
nga kanhi gipanglaktawan.

32

Diha sa matag panahon anaay pipila ka mga nanghibilin. Ang mga reformador wala nay panahon sa 
pagtagad niini. Sa mga adlaw ni Luther, igo lamang siya magwali sa pagkamatarung pinaagi sa pagtoo. 
Nawala na siya, ug nagtukod silag usa ka simbahan. Ug human niadto miabot si Wesley, nagwali siya ug 
pagkabalaan. Mao ra kadto. Ug misunod ang mga Pentecostal.

Apan gisaaran kita, sumala sa Pinadayag 10, ug sumala sa Malaquias 4, ug sa San Lucas 22:17, ug 
uban pa, nga adunay moabot nga u—usa ka mga taga Efeso, nga kining pito kapilo nga mga tinago sa 
Pulong sa Dios maablihan gayud. Ug anaa kini sa panahon sa Laodicea nga kini mahitabl. Ako nagatoo 
nga anaa na ki—kita niana.

33

Ako nagatoo nga anaa na kita sa mga landing sa pag-abot sa Anak sa Dios. Ug maingon nga si 
Josue, sa wala pa moabot ang mga taga Efeso, mao man si Juan Bautista mitungha saw ala pa ang 
sunod nga mga taga Efeso. Ug kita gisaaran na usab ug lain, laing mga taga Efeso. Gipanagna kini dinhi 
sa Kasulatan; busa, nagtoo ako nga ania na usab kita mabuhi sa mga taga Efeso. Mibalik pag-usab sa... 
Kita gisaaran nga kung unsay gibiyaan, niadtong panahon sa pito ka mga kapanahonan...

Karon, dili mo mahimong dugangan ug bisan unsa ang Basahon ni mokuha kag bisan unsa gikan Niini. 
Sa Pinadayag 22: 18 nag-ingon, “Ang magdugang ug usa ka Pulong, o magkuha ug usa ka Pulong, ang 
iyang bahin kuhaan gikan sa Basahon sa Kinabuhi.” Karon, dili nato mahimong dugangan o kuhaan.

34

Tungod niini, kita nahibalo nga si Luther wala makadangat niini; si Wesley, ug uban pa, ang mga 
reformador, si Knox, Finney, Calvin, ug paubos, ug uban pa, wala nila kini tanan hisabti, apan unsa ray 
anaa kanila mao ang kamatuoran sa Maayong Balita.

Apan karon ning katapusang mga adlaw, kita gihatagan sa pagpanabot pinaagi sa Pulong, nga 
makasabot kita niini, tungod kay kini magaabot sa usa ka panahon sa Efeso alang niini. Ug ania na  kita



9Usa ka Paradoks

karon. Karon, usa ka paradox... Akong ibilin kana, tungod kay anaa na lang akoy napulo ka gutlo ug unya 
moadto na kita sa pagpangampo. Paradoks...

Adunay pipila ka mga katawohan karon, nga dili motoo sa mga milagro. Sila moingon nga dili sila 
motoo nga anaay ingon nianang butanga sama sa mga milagro dinhi niining modernong panahon. Hinuon, 
dili ako makasultig daotan bahin nianang tawhana, apan sila nakulangan sa espirituhanong pagbati. Si—si
—si—sila mga espirituhanong buta. Wala silay espirituhanong igtatan-aw o espirituhanong pagbati. 
Tungod kay walay makahimo sa paglingkud diha sa panon sa mga katawohan, diin ang Espiritu Santo 
mikunsad, bisan pa kung lubos siya nga usa ka makasasala, o siya, apan mobati gayud sila sa Presensiya 
sa Dios, kung inyong makita ang Pulong nga Iyang gisaad nga nangatuman na. Ug unya mangahimo 
kamong walay pagbati; ug kung inyong makita kini pinaagi sa inyong kaugalingong mga mata nga 
nagakahitabo, diha niana mangabuta gayud kamo, nga espirituhanon; wala ko ipasabot sa lawasnon. 
Apan mahimo gayud kamo nga espirituhanong buta ug anaay kaluhaan—kaluhaan ka tinawhanong 
igtatan-aw.

35

Inyo bang nahinumduman si Elias didto sa—sa Dothan, sa dihang migula siya ug gihampak ang panon 
sa kasundalohan ug nangabuta? Ang Biblia nag-ingon nga gibuhat niya. Ug iyang gidala sila nga 
dinakpan, samtang wala sila makaila kung kinsa siya. Ug gani anaa kaniya kung kang kinsa siya 
mahisamang tan-awon, ug sa uban pa, ug miadto siya kanila. Apan sila nangabuta.

36

Ug makahimo ka pagbarug sa Presensiya sa buhing Dios; makahimo ka pagbarug ilalum sa dihog sa 
Espiritu ug makakita Niini nga nagalihok, ug bisan pa niini dili Kini makatandog kanimo. Mahimong makakita 
ka sa unsay giingon sa Dios, gikawali kanimo sa hingpit ug unya gipakita, ug sa gihapon dili ka mosunod, 
dili motoo niini, ug unya, didto ka na mahimutang sa dili maabot. Patay ka na, walay pagbati, gibutahan, 
nawala. Silang tanan hingpit gayud...?...

Ang kalibutan. Ambot lang, kong kanang mao rang tawo nga dili motoo sa milagro, ambot lang ug 
kong mahimo pa lamang nila ang mga butang nga mahimo, kanang tinuod gayud, nga gipamatud-an bisan 
sa siyentificanhong... Ambot lang kong anaay inyong mga siyensiya, o bisan kinsa nga dili motoo sa 
milagro, kung giunsa niining kalibutana ang pagkahimutang sa linya niini. Kung giunsa niini ang pagpabilin 
sa hustong takna diha sa taliwala ug sa paagi sa paglihok niini, ug hingpit gayud? Wala kitay makinaryas, 
usa ka relo, o bisan unsa man, nga makahimog takna nga sama niana; kini sila mangausab sa pipila ka 
gutlo sa matag bulan. Apan kanang adlaw kanunayng takdo sa orasan. Linibo ka mga katuigan ang 
nanglabay, wala gayud siya mausab. Tinuod gayud, nga walay sayup.

37

Kung giunsa sa pagpakahimo sa bulan, binilyon ka milyas gikan sa kalibutan, sa gihapon makapugong 
pa sa dagat. Suginli ako kung giunsa sa maong galaksi nga atong gipuy-an, kung giunsa sa bulan ang 
paggahum sa katubigan dinhi sa kalibutan? Sumala sa siyensiya, tug-ani ako kung giunsa niini sa 
pagkahimo. Dili kini mahimo, tungod kay walay seyintificanhong pamaagi aron isaysay kini. Apan gibutang 
sa Dios ang bulan aron magbantay sa kadagatan. Ug kung ang bulan mosugod na sa pagpabalik niini, 
kung motuyok na ang kalibutan, ania karon ang taob mosulod na. Apan inigmata niya sa sunod buntag, 
tan-awa niining kahimtanga, kay ang dagat mobalik sa dapit niini pag-usab. Kini maoy magbalantay.

38

“Oh,” kamo moingon, “anaa ra kana sa kabaybayonan.” Dili.

Ania ra kini dinhi sa Arizona, mibalik ngadto paingon sa nasud sa Kentucky, bisan asa kamo magkalot 
diha sa yuta sa labing halayong dapit aron mangita ug dagat, makakita kamo, kung moabot na ang taob, 
ang dagat mosulod sa mga tubo. Ug kong mosulod na ang taob, motubo usab kini, gatusan ka milyas 
gikan sa baybayon.

Makahimo na kita pagwali ug usa ka wali gikan niana. Kung giunsa sa Dios, bisan, kung anaa Siya sa 
himaya apan ang Iyang mga pagmando anaay mao rang gahum diha sa tibuok kalibutan ug kang bisan 
kinsa nga modawat sa saad. Ang Iyang pagmando gikatugyan na. Siya adunay mga kasugoan diha sa 
kinaiyahan, u—ug si—sila sa hingpit gayud nagmatngon sa ilang kaugalingon nga matinud-anon sukad pa 
sa Pentecostes o bisan sa laing panahon. Sa matag higayon nga ang Dios mohimog panaad, sa gihapon 
magpabilin Siya sa maong saad bisan kung asa pa magpuyo ang mga katawohan, bisan pila pa ka libo ka 
mga katuigan ang molabay. Ang Iyang kasugoan kanunayng magpabiling mao ra sa gihapon.

Kung giunsa sa binhi ang pagkahulog sa yuta, ug mangadunot kini, aron mohatag ug kinabuhi pag-
usab. Kung tan-awon, ingon sa dili na mabuhi pag-usab, kung mahitabo kini anaa kini sa iyang hingpit 
nga dagway. Kong anaa may kinabuhi niini, nan nganong dili na man lang kini motubo? Ibutang kini sa 
yuta, ang kinabuhi mogitib. Nganong ang tanan nga anaa nianang kinabuhia, ang tanan nga anaa sa 
maong kagaw wala may tawong makakita, kung nganong ang tanang material nga naglibot sa kagaw 
kinahanglang mamatay, aron kini motubo ug usa ka bag-ong kinabuhi? Ang tanan nga anaa niini 
kinahanglan gayud nga mamatay usab ug madunot sa dili pa kini magpakitag kinabuhi.

39

Nahisama niini ang matag-usa. Samtang anaa pay tinawhanong indyeksiyon, sa tinawhanong 
pangagpas,  sa  ingon  ang  kagaw sa  Kinabuhi  sa  Dios,  ang  Espiritu  Santo,  dili  makalihok.  Dili  ka  gayud
40

maayo samtang anaa pay u—usa ka babag diha niana, nga wala pa madunot; anaa pa ang tanang 
tawhonong mga butang, tanang siyentificanhong pagpangagpas, nga ang tanang mga adlaw sa mga 
milagro nangagi na, kanang giingon. Kanang tanan niana, ang tanan, dili lamang kay mamatay ra, kondili 
madunot gayud, unya sugod niana motubo ang kagaw sa Kinabuhi ngadto sa bag-ong kinabuhi. Mao ra 
kanay bugtong paagi nga kini motubo.

Maoy hinungdan nga dili ta makadawat kung unsay atong gipangayo. Tungod kay naningkamot man 
kita pagdala dinhi kanato ug daghan kaayong kinaugalingong natong pamaagi.

Maoy hinungdan nga ang simbahang Lutheran dili mouswag sa unahan kay—kay sa ginabuhat niini, 
ang mga Pentecostal ug uban pa; tungod kay sila gikapayohotan man sa daghan kaayong mga 
magtutudlo, “Dili kini ingon niining paagiha. Alang pa kini sa laing adlaw. Ug kini alang ra niana.” Mao 
kanay giingon niini. Dili kini makahimo pagtubo diha sa hingpit nga dagway ni Cristo hangtud nga ang 
matag Pulong sa Dios madawat diha nimo, ug unya ikaw mahisama na nianang Pulonga, sama sa liso nga 
mahulog sa yuta.

Gusto kong ipasaysay kanila ang mga Hebreohanon 11:3. Ang labing bantugang siyentista nga atong 
naangkon, sumala sa akong hingbaw-an, mao si Einstein. Samtang dinhi dili pa lamang dugay dinhi sa 
New York, namati ako kung unsay iyang giingon. Ug iyang gihisgotan ang mahitungod sa galaksi, kung 
unsa ang kahalayo niadto, ug iyang gipamatud-an nga aduna gayuy eternidad. Kung unsaon pagbeyahi 
sa tawo sa minilyon ka milyas matag takna, mogasto siyag daghan kaayo, o usa ka milyon nga kahayag 
sa matag takna, mogasto siyag daghang mga katuigan aron lang makaabot siya didto tulo ka gatus ka 
libo o maingon-ignon niana, ug unya tulo ka libo sa pagbalik. Ug unya pamatud-an pinaagi niini, sa 
kaulahiay, nga ang tawo nahanaw lang sa kalibutan kalim-an na ka mga katuigan. Ang eternidad...

41

Ug kadto maoy usa lamang ka galaksi, sa dihang gihuyop sila sa Dios gikan sa Iyang kamot. Ang 
Biblia nag-ingon. Ug si Einstein mitapos pinaagi niini, “Adunay usa ra ka paagi nga si bisan kinsa 
makasaysay sa gigikanan niining kalibutana; ug makita diha sa mga Hebreohanon 11:3. 'Kita nasayud nga 
ang mga kalibutan gibuhat pinaagi sa Pulong sa Dios.'” Mao kanay husto. Ang siyensiya dili gani 
makahisgot niini. Ug unya moingon ka nga dili ka motoo sa milagro? Usaon mo man sa pagkahimo niini?

42

Unsaon man ni bisan kinsang siyentista ang pagsaysay sa ulan ni Noe, nga wala pa may usa ka tulo 
nga ulang sa ibabaw sa yuta hangtud niadtong adlawa? Apan si Noe miingon nga moulan. Ug sa 
paghiabot na sa ulan ni Noe, sukwahi kadto sa tanang siyensiya; kay wala may mga panganod didto sa 
ibabaw, wala gayuy ulan didto sa taas. Ilang kapanghimatud-an nga wala gayuy ulan didto sa taas. Ug 
sa dihang gibuksan sa Dios ang kalangitan ug gibuhos ang u—usa ka buhos nga mihugas sa kalibutan, ug 
kadto maoy usa ka paradox; unsa gayud ka dili malalis niadto, dili ikasaysay. Apan nahibalo kita nga ang 
Dios maoy nagbuhat niini, tungod kay mao kadtoy gisulti sa Biblia. Ug anaa kitay kalig-onan dinhi sa 
kalibutan nga kadto tinuod. Dios ang nagbuhat niini. Kadto maoy usa ka paradoks.

Samtang gikuha sa Dios ang usa ka tawong tigulang nga ginganlag si Abraham sa panuigon nga 
kapitoag-lima, ug ang iyang asawa, kan-umag-lima, sulod sa daghan nang katuigan nangawala na ang 
gana sa kinabuhi, ang pagkawala na sa binulan; ug sa dihang gikuha Niya kadtong tawhana ug gihatagan 
siyag usa ka saad sa panauigon nga kapitoag-lima ngadto sa maong babaye nga iyang asawa, nga iya—
iyang igsoon... Ug gikaipon na niya siya sukad nga batan-on pa siya; minyo na sila sukad nga siya 
tingalig u—usa pa ka batan-ong babaye, ug ania karon siya kan-umag-lima na ka tuig ang panuigon. Ug 
miingon, “Makabaton kag usa ka anak pinaagi niining babayhana.”

43

Ug unsa kaha kung miingon si Abraham nga, “dili a—a—ako motoo sa mga paradoks. Dili a—ako 
makadawat niana”? Dili kini mahitabo.

Apan, nakita ninyo, nga kung moingon ka nga motoo sa bisan unsang butang, nan kinahanglan nga 
buhaton mo kini. Ug unya si Abraham gisugo sa pagpalain sa iyang kaugalingon gikan sa tanang pagkadili 
matinoohon ug sa Dios lamang makigkauban. Ug imbis nga magkaluya, nagkalig-on na hinuon. Ug sa 
nagpanuigon na siyag usa kagatus ug si Sarah kasiyaman, ang miabot na.

Giunsa ni Abraham pagdala ang iyang anak, kaniadto sa tulo ka adlaw nga panaw, tingalig kasiyaman 
ka milyas sukad sa bisan unsang sibilisasyon, didto sa ibabaw sa bukid diin gipakita sa Ginoo kaniya sa 
paghalad sa iyang kaugalingong anak, nga si Isaac? Si Isaac maoy nagpas-an sa sugnod, sumala sa 
atong nasayran, nga maoy tipo ni Cristo. Ug didto sa ibabaw sa maong bukid iyang ihalad sa Isaac ingon 
nga usa ka sinunog, ug sa iya nang natuman ang tanan nga gisulti sa Dios aron lubaon ang iyang 
kaugalingong anak sa kamatayon, diha sa iyang liog, sa dihang gibunot na niya ang punyal gikan sa 
sakuban ug gipalihok ang iyang kamot aron tumanon ang Dios, sa maong Pulong... Tungod kay ang Biblia 
nagaingon, nga, “Siya nasayud nga ang Dios dili mohimog usa ka saad nga dili Niya kini tumanon. Ug 
iyang gidawat siya ingon nga gikan sa minatay na, ug Siya makahimo pagbanhaw kaniya gikan sa mga 
patay ug ihatag siya kaniya pag-usab.”

44

Ug sa  naandam na  siya  aron  sundon  ang  Dios  diha  kahopnganan  niini,  Iyang  gipugngan  ang  iyang45

kamot ug giingnan, “Pugngi ang imong kamot, Abraham.” Ug didto dihay usa ka lakeng karnero nga 
nagagikan sa kamingawan, didto sa kabalagonan nabitik ang mga sungay didto sa ibabaw sa bukid, diin 
dihay mga lion, mga ihalas nga iro, mga hayna, mga jakal, ug ang mabangis nga mga mananap nga 
kumakaon ug karnero. Ug unya misaka siya sa ibabaw sa bukid diin walay tubig. Giunsa man sa 
pagpakaabot sa lakeng karnero didto? Si Abraham nga nanguhag mga bato aron himoon nga u—usa ka 
halaran. Apan didto atua ang usa ka lakeng karnero. Usa kadto ka paradoks.

Ug bisan nga motoo ka sa Dios ug modawat Kaniya diha sa Iyang Pulong, bisan kung unsa pay 
kahimtang, ang Dios mobuhat ug lain pang paradoks, aron pagtuman sa Iyang Pulong. Sanglit ginganlan 
ni Abraham ang maong dapit nga Jehova-jireh, “ang Ginoo magtagana alang sa Iyang kaugalingon ug usa 
ka halad.” Sa gihapon makahimo Siya ug usa ka paradoks nga mahitabo. Iyang mahimo kana niining 
kahaponon, kung dawaton mo lamang Siya diha sa Iyang Pulong.

Si Daniel, didto sa ren—sa langub sa gutom nga mga lion, giunsa man nga kadtong tawhana... Giunsa 
man nga kadtong tawhana diha sap anon sa gigutom nga mga lion, ang pagpabilin sa langub uban kanila 
sa tibuok gabii nga walay bisan gamayng kadaot? Ang Manolunda sa Ginoo, nga wala makita ni bisan 
kinsa, nagtindog didto. Usa kadto ka paradoks. Dihay butang nga nagbantay sa lion aron dili makaduol 
kaniya.

46

Samtang nga Hebreohanong mga kabataan didto sa mabangis nga hudno, dili kadto madawat sa 
tanang siyentificanhong pagpanabot niadtong panahona. Usa kadto ka dili uyon sa siyensiya alang sa 
usa ka tawo nga itambog sa hudno nga kalayo, nga kadtong—nga kadtong tawo nga nagdala nila didto 
nangamatay man, ug sila gihulog sa maong hudno ug mipuyo didto sa mubong panahon, ug ang bugtong 
nahimo lamang niini mao ang pagtangtang kanila gikan sa ilang mga gapos. Usa kadto ka paradoks. Dili 
kadto ikasaysay, dili malalis, apan bisan pa niana tinuod kadto.

Ania karon si Josue, nga atong gihisgotan. Kung giunsa niadtong tawhana, usa ka ordinaryong tawo 
nga nagagikan sa u—u—usa ka pundok sa mga kredo nga hinimo sa tawo, ug mga kasugoan ug mga 
tulomanon, nga walay usa kanila nga nakaingon bahin sa paghatag ug gahum sa mga tawo aron 
pahunongon ang adlaw. Apan ania dinhi nga may sugo gikan sa Dios, “Akong ihatag kaninyo ang matag 
dapit sa yuta nga matumban sa inyong mga tiil. Atua ako didto.” Ug ang kaaway mangawala.

47

Ang adlaw talisalop na. Kong ang mga hari makahigayon pagtigum sa tingub sa laing adlaw, siguro 
gayud nga kamatyan siyang mga tawo. Apan si Josue nasayud nga nagkinahanglan siya sa kahayag. Ug 
mihangad siya sa adlaw ug miingon, “Hunong diha sa ibabaw sa Gabaon. Ug, ikaw bulan, pagpabilin diha 
sa Ajalon.” Ug sulod sa tibuok adlaw, nga usa ka gabii ang gidugayon, ang adlaw mihunong ug ang bulan 
mihunong didto. Usa kadto ka paradoks. Ang usa ka tawo nga magalakaw sa kabubut-on sa Dios 
makahimo sa maong butang, tungod kay siya usa man... Siya sa makausa pa maoy u—usa ka mga taga 
Efeso, diha sa u—usa ka taga Efeso nga ad—adunay Maayong Balita. Oo, usa kadto ka paradoks.

Si Moises uban sa sungkod diha sa iyang kamot moadto aron luwason ang mga anak sa Israel kadto 
maoy usa ka paradoks, samtang ang Egipto adunay mga kasundalohan ug sa ilang maayong pagkabansay 
nga mga tawo. Usa kadto ka paradoks.

Ang pagkahimugso sa usa ka ulay usa ka paradoks. Unsaon man sa usa ka ulay, supak kadto sa 
siyentificanhong pagpanabot, usa ka babaye nga wala pa makailag lalake, manganak ug usa ka Bata; ug 
dili lamang kay usa ka Bata, kondili Emmanuel, Kinsa nagpamatuod sa husto sa unsay giingon nga 
mahitabo. Giunsa man kadto pagkahitabo? Usa kadto ka paradoks. Tungod kay ang Dios misulti sa Iyang 
profeta gatusan pa ka mga katuigan una, ug ang profeta mituman sa Pulong sa Dios, ug ang Pulong 
gipamulong. “Ug ang Pulong nahimong unod ug mipuyo uban kanato.” Ug mitoo kita niana. Tataw kaayo, 
nga kadto maoy usa ka paradoks.

48

Giunsa Niya ang paglakaw sa ibabaw sa tubig, kadto maoy usa ka paradoks. Usa ka tawong linalang, 
sumala sa sukod sa inyong mga tiil, makahimo niana. Apan nakahimo Siya. Unsa man kadto? Dili 
ikasaysay, apan kadto maoy usa ka paradoks. Ang Dios maoy nagbuhat niini. Kita nagatoo niini.

Nagpakaon sa lima ka libo pinaagi sa duha ka isda ug lima ka tinapay? Apan nahimo Niya kini: 
gipadaghan dili lamang ang isda, kondili luto na na isda; dili lamang kay tinapay, kondili luto na nga 
tinapay. Giunsa Niya paghimo ang tubig nga bino? Ang tanan usa ka paradoks.

Iyang giayo ang masakiton, nga may—nga sanglahon. Diin wala silay arang mahimo niadtong adlawa, 
ang siyensiya dili, makaayo sa sangla, apan si Jesus nag-ayo niini pinaagi sa Iyang Pulong. Usa kadto ka 
paradoks. Ug Siya mao sa gihapon kagahapon, karon, ug hangtud sa kahangturan. Ang Iyang Pulong 
moayo sa gihapon sa masakiton. Usa kini ka paradoks, tinuod gayud.

49

Iyang gibanhaw ang minatay, human ang yutan-ong kinabuhi mibiya kanila: si Lazaru, ang anak nga 
lalake sa babayeng taga Nain, ug ang kang Jairus dalagita. Iyang gibanhaw ang patay pinaagi sa Iyang 
Pulong, tungod kay Siya mao man ang Pulong.

Ug unya lain pang dagkung butang, alang sa pagtapos, aron kapamatud-an nga Siya mao ang 
Mesiyas, aron pagpamatuod kung kinsa Siya, Siya miabot pinasubay ug tubag sa Pulong. Ug ang Pulong 
nagaingon, samtang misulti Siya ngadto sa profeta. Ang Ginoo nga inyong Dios magpabarog ug usa ka 
Profeta nga sama kanako.“

Dihay daghang mga tawo ang nanagpanindog. Ug dihay, sa gatusan ug mga gatusan ka mga 
katuigan, nga wala silay profeta. Oh, diha silay mga kaparian ug mga tawong bantugan, ug samtang 
nabasa nato ang kasaysayan tali sa panahon ni Malaquias ug ni Mateo, upat ka gatus ka tuig, diha nay 
inilang mga tawo. Apan walay profeta.

50

Ug unya sa pagtungha Niya sa eksena, aron pagpamatuod nga Siya mao kadtong Efeso nga 
nadayag, ug gipahibalo kini ni Juan. Apan mao kadto si Jesus, Siya mao ang Pulong nga nadayag, sa 
Iyang kaugalingon.

Sa dihang miduol si Pedto Kaniya usa niana ka adlaw kauban si Andres, ang iyang ngalan mao si 
Simon. Ug samtang si Jesus nagtindog didto, wala gayud Niya makita ang maong tawo sukad, ug 
giingnan, “Ang imong ngalan mao si Simon, ug ikaw mao ang anak ni Jonas.” Kadto maoy usa ka 
paradoks. Oo mao gayud. Oo usa kadto ka paradoks.

Ug samtang si Felipe, nagtindog didto, nga nakadungog niini ug nakasabot niadtong tanan nga mga 
ilhanan nga kini mao ang Mesiyas, nakasiguro gayud siya. Siya mitoo niini. Wala siya mahiugtok, ni 
mabuta siya. Midali siya pag-adto sa tampi pipila ka milyas, ug nakita ang iyang higala nga si Nathanael. 
Ug samtang naglakaw siya... Ang pagtoo niadtong tawohana, nga makadala ug lain pang usa ngadto sa 
meting aron makakita...

51

Sa nagpaduol siya paingon kang Jesus, si Jesus miingon, “Tan-awa, anaa ang usa ka Israelinhon, si 
kinsa wala gayuy lansis.”

Kini nakapahibulong sa tawo. Siya miingon, “Kanus-a Mo man ako hiilhi?” Karon, bantaye; kay kini dili 
malalis. Oo, sir. Dili kini mahimong isaysay. Siya miingon, “Kanus-a Mo man ako hiilhi?”

Siya mitubag, “Sa wala ka pa tawga ni Felipe, sa didto ka pa sa silong sa kahoy, nakita Ko na ikaw.” 
Usa ka paradoks.

Kinahanglan Siya, nga moadto sa Samaria. Ug sa paghiadto na Niya sa Samaria, usa ka siyudad sa 
Sychar, Siya naglingkud didto nagpaabot sa Iyang mga tinun-an nga mosulod aron mamalit ug makaon. 
Ug, himatikdi, usa ka babaye ang miadto sa atabay, nga buong ang kadungganan. Ug Iyang giingnan 
siya, “Babaye, paimna ra Ko, o hatagi Ako mainum.”

52

Ug siya miingon, “Dili makatarunganon nga Ikaw mangayo niana. Kita... Ako usa ka Judio—o usa ka 
Samarianhon; Ikaw usa ka Judio. Kami wa—walay pakigharongay diha Kanimo.”

Siya mitubag, “Apan kong nakaila ka pa unta Kinsay imong gikasulti...” Bantayi kining paradoks nga 
andam na nga mahitabo. Ayawg pakayasa kini. Miingon, “Nga—nganong nakahimo ka man, sa pagsulti 
niini? Ako, ako usa ka babaye nga taga Samaria, ug Ikaw usa ka Judio. Wala atong pagdinaitay.”

Siya miingon, “Apan kong nakaila ka pa unta Kinsa kining nakigsulti kanimo, o Kinsay nakigsulti 
kanimo, mangayo ka—ka unta Kanako ug mainum.” Ug mipadayon Siya hangtud nga Iyang hingsayran 
kung hain ang iyang problema. Ug Siya miingon, “Lakaw kuhaa ang imong bana ug moanhi ka.”

Ug siya mitubag, “Wala baya akoy bana.”

Siya miingon, “Tinuod kana. Ikaw walay bana, tungod ka aduna ka nay lima, ug kanang usa nga 
karon imong gikapuyo dili imong bana. Tungod niini, tinuod ang imong gisulti.”

Siya miingon, “Sir, akong gibati nga Ikaw usa ka profeta.” Wala silay nakita bisan usa sulod sa 
gatusan ka mga katuigan. Miingon, “Kami nahibalo nga a—ang Mesiyas taliabot, ug, kung moabot na 
Siya, Iyang isugilon kanato kining mga butanga.”

Siya mitubag, “Ako mao Siya.”

[ Walay sulod nga bahin sa tep—Ed.] Ang paradoks gihimong malig-on, ug sa ingon kini mao ang 
Maayong Balita sa Kamatuoran; ang Maayong Balita nga may saad niini, ug ania karon kini nahitabo ug 
gihimong malig-on kung unsa kini.

53

Karon, hatagan ko kamo ug usa ka dakung inilang paradoks dinhi, kadali lang. Diha sa Juan 14:12 si 
Jesus miingon, ug nagsaad nga ang magtotoo nga misalig Kaniya, makabuhat sa samang mga buhat. 
Husto ba kana? Ang Dios, ni Kinsa maoy nagbuhat ug usa ka balaod o usa ka saad, kinahanglan gayud 
nga motuman nianang maong saad ingon nga Dios. Iya kining tumanon. Sa paghunahuna nga ang Dios... 
Oh,  usa  kini  ka  paradoks  mismo;  sanglit  kay  ang  Dios,  ni  Kinsa  naghimog  panaad  ug  dili  mahimong

magasupak nianang maong saad, aron hatagan kanang saara ug mga butang nga Iyang ginabuhat 
ngadto sa Iyang mga katawohan nga maganunot hangtud nga Siya mobalik pag-usab. “Panglakaw kamo 
sa tibuok kalibutan, ug iwali ang Maayong Balita sa tanang kabuhatan (sa tanang kabuhatan, sa 
kalibutan.); ang motoo ug magpabautismo maluwas, apan ang dili motoo pagahukman sa silot; ug kining 
mga ilhanan maganunot kanila nga nagatoo.” Iya gayung tumanon kanang maong Pulong. Ug sanglit kay 
gipamulong man Niya kini, kini nagagikan gayud sa Iyang baba, ug kinahanglan gayud nga matuman kini.

Ang tanang mga Kasulatan kinahanglan nga mamatuman. Busa kini maoy usa ka paradoks lamang ang 
pagpamati kang Jesus ang Anak sa Dios nga naghimo sa maong pamahayag, “Ang mga butang nga Akong 
ginabuhat mabuhat usab ninyo.” Karon, ang Biblia nag-ingon sa mga Hebreohanon 13:8, Siya mao sa 
gihapon kagahapon, karon, ug hangtud sa kahangturan. Usa kana ka paradoks, tungod kay kinahanglan 
gayud nga kini mamatuman. “Ang mga langit ug ang yuta mahanaw, apan walay usa ka Pulong nga Akong 
giingon nga mapakyas,” Siya miingon. Kinahanglan gayud Kini nga matuman.

Karon, mga higala, ako nagatoo nga Siya mao sa gihapon kagahapon, karon, ug hangtud sa 
kahangturan. Ako nagatoo nga Siya makahimo niining kahaponon sa pagpahitabo, dinhi ning balaya, ug 
usa ka paradoks, tungod kay Siya nagsaad nga mahitabo gayud kini.

54

Ug unsa pa gayud ka labaw pa sa Iyang gisaad, unsa pa gayud ka labaw pa niini nga gibilin diha sa 
Biblia, dinhi niining panahon nga atong gipuy-an, ang mga taga Efeso na usab sa mga kapanahonan sa 
iglesia. Anaa kitay pito ka kapanahonan sa iglesia, ug kita gisaaran nga sa panahon sa iglesia sa 
Laodicea anaa na usay laing Efeso. Husto gayud kana. Ug ania na kita niini. Ako nagatoo, uban sa bug-
os kong kasingkasing, nga si Jesu-Cristo si Kinsa naghimo sa maong saad...

Sumala sa ako nang sa akong katapusang mensahe, samtang nagsandig ako diha sa bongbong, sa 
akong pag-anhi dinhi pipila na ka semana ang milabay, nga sa matag higayon nga inyong palihokon ang 
inyong mga tudlo, kana molibot ug molibot sa kalibutan, ug dili gayud mohunong. Sa matag lakang nga 
inyong pagahimoon, inyong makita kini didto sa hukmanan. Ang telibisyon nagpamatuod nga kini ania 
dinhi, sa ikaupat nga lawak. Tungod kay ang telebisyon dili makamugna sa maong hulagway; igo lamang 
kini mopalatay sa maong butang paingon sa tubo, ug dayon inyong makita ang hulagway. May color, ang 
tanan, ang tanang nagalihok nga butang nga nahitabo dinhi sa kalibutan moagi gayud dinhi niini, aron 
maghimog pagpamatuod. Sa kaulahian ang inyong buhat tak-opan na, ug manubag ka kung unsay 
nahisulat. Husto kana.

Dios, itisok gayud ako pag-ayo, itugot nga ako patay na sa akong kaugalingon ug sa bisan unsang 
butang nga naglibot kanako, ug himuang buhi ako sa Pulong sa Dios nga nagpuyo dinhi sa among taliwala 
karon. Mag-ampo ta.

Ginoong Jesus, Ikaw maoy usa ka Paradoks, sa diha nga ang Dios nahimong unod. Ako nagaampo, 
langitnong Amahan, nga Imong ipakita ang Imong kaugalingon niining kahaponon, aron ipamatuod kanamo 
dinhi karon. Dili lamang sa pagpamatuod kanamo... Ania dinhi, sa akong pagtoo, mga kasiyaman ka 
porsento o kapin ka mga katawohan ang nagalingkud dinhi nga nagatoo nianang, matag Pulong. Apan 
aron among makita Ikaw pag-usab, ug ipaila nga kining Pulong nga Imong gipamulong, naglakaw pa sa 
gihapon libot ug libot sa kalibutan, sama sa usa ka record, pauswaga kami ngadto nianang maong record 
karon, Ginoo. Papalihoka kami niini ug dili kay mamati lamang niini nga daw sama ra kini nga ikaduha na 
lamang gikan sa baba sa tawo; apan itugot nga kanang maong baba, ug kanang tawo, ug mga 
katawohan, tanan nga nagalingkud dinhi, mahimong Imong Pulong. Andam na kami mamatay, Ginoo, sa 
among kinaugalingong pamaagi aron makita Ka namo nga mituman sa Imong saad, “Ang mga butang nga 
Akong ginabuhat mabuhat usab ninyo.” Ako nagaampo nga Imong itugot kini diha sa Ngalan ni Jesus. 
Amen.

55

Una nato tawaga ang linya sa alampoanan. Gipakaon akog usa ka gamayng sorbete usa niadto ka 
adlaw uban sa usa ka doctor nga akong higala. Matud niya, “Adunay akong usa ka pangutana, Billy.”
56

Matud ko, “Sige.”

Siya miingon, “Motoo ka bag usa ka...” Diha ko niana kuhaa kining hunahunaa: usa ka paradoks.

Siya miingon, “Motoo ka bag usa ka paradoks?”

Giingnan ko, “Oo.”

Siya miingon, “Nasayud a—ako nga motoo ka.” Matud niya—sultihi ako bahin sa usa ka tawo nga 
kanhi naayo, nga kanhi giampoan; nga siya kanhi namaligyag mga tambal sa patol sa daghang mga 
katuigan, usahay kapito o ka walo atakiha matag adlaw: sa maisog nga mga tambal. Ug siya miingon, 
“Wala na gayud sila mobalik pag-usab. Akong nakita sila sa tanang panahon; wala na kini mobalik pa 
pag-sab.” Ug giingnan, “Sultihan ko kamog usa ka butang, aron kamo masayud kay a—ako nasayud sa 
unsay inyong gihisgotan.”

Siya miingon, “Sa panahon sa takna sa kasub-anan, sa akong anak dinhi nga anaa karon sa 
tindahan.” Miingon, “Si—siya naghulat sa usa ka batan-ong tawo, nga makaingon nga siya... Ilang 
gipadad-an siyag usa ka linya, alang sa medisina.” Ug miingon, “Usa ka tawo ang nahianhi dinhi, ug 
asawahan siya,” miingon, nga “usa ka gamayng babaye, usa siya ka... Kung tan-awon mo siya ug makita 
mo nga hapit na gayud siya manganak matag karon ug unya, ug usa ka bata.” Ug miingon, “Dili na gayud 
siya makahimo sa paglinya,” ug miingon nga iyang gidala ang iyang asawa didto sa pultahan, ug misandig 
na lang sa iyang abaga.“

57

Ug miingon, “Ang akong katabang miadto, ug miingon, 'Mahimo bang tabangan ko ikaw?' Mitubag, nga 
'Oo,' ug miingon, 'ania na ang pamaagi na gikan sa doctor.' Apan miingon, 'gusto kong himoon mo kining 
mahinungdanon alang kanimo.' Ug miingon, 'akong... Wala pay among kwarta.' Ug miingon, 'Magkuha ra 
kami niini didto sa buhatan sa kagamhanan, apan ang akong asawa dili makalahutay pagtindog. Ang 
doctor nag-ingon nga maimnon dayon siyag tambal.' Ug miingon, 'kon—kong imong kahatagan siyag 
tambal, moadto ako didto ug molinya hangtud nga makakuha akog kwarta sa buhatan sa kagamhanan.'”

Ug ang sulogoon miingon, 'Sir, akong gikasubo.' Ug miingon, 'Supak kini sa a—among balaod dinhi sa 
paghatag ug tambal nga walay kwarta.' Nasayud kamo sa panahon sa ilang mga adlaw. Ug miingon, 
'naluoy kaayo a—ako niya, apan dili ko kini mahimo.'“

Ug miingon, “Naglingkud ako dinhi samtang nagbasa ug balita. Ug mihangad ako,” ug miingon, “usa ka 
butang makapahibulong ang nag-init sa akong kasingkasing.” Ug miingon, “Milakaw ako; matud ko, 'Kadali 
lang, anak, kadali lang. 'Ang tawo misugod paggula sa pultahan, ug siya miingon, 'Ah, sige ana, anak,' 
nga miguwa na.” Ug miingon, “Akong giingnan, 'kadali lang,' ug giingnan, 'unsa kana?' Siya mitubag, 
'Ah...'” Kining tawhana ang misaysay niini ngadto kaniya.

Siya miingon, “ 'Pakit-a ako sa tugon.' Ug miingon, 'Kadali lang, anak; kay kuhaan ko ikawg tambal.'”

Miingon, “Mibalik ako ug akong gitipon ang tugon sa doctor diha sa iyang papel.” Ug miingon, “miadto 
ako didto, ug nakakuha sila niana...?...” Siya miingon, “Ihatag kini kaniya, sa walay pagkasayud kung 
nakuha ko ba kini o wala, apan nagtoo ako nga nahimo ko.” Miingon, “Akong gibati nga nakuha ko kini.” 
Ug miingon, “Billy, sa dihang gibutang ko ka—kanang tambal sa kamot sa babaye,” miingon, “si Ginoong 
Jesus kadto.” Miingon, “Nakita ko ang usa ka Tawo nga nagtindog didto.” Ug siya miingon, “Wala madugay 
akong nabasa diha sa Kasulatan nga nagaingon, 'Maingon nga gibuhat ninyo kini ngadto sa labng ubos, 
sa Akong mga igsoon, gibuhat kini ninyo Kanako.'” Siya miingon, “Billy, unsa kahitabo sa akong mata? 
Nakita ko ba gayud kini?”

Giingnan ko, “Oo, sir. Nagtoo ako niini. Nagtoo ako nga imong gituman ang imong trabaho ingon nga 
usa ka doctor diha sa dinaliang pagpanginahanglan alang niana. Si Jesus miingon, 'Kung unsay imong 
gibuhat ngadto sa uban, gibuhat mo kini Kanako.' Ako nagatoo niini.”

Ug ako nagatoo nga kanang mao ra nga butang ania kini dinhi karon uban ning mga katawohan, nga 
si Jesu-Cristo makahimo pagpakita sa Iyang kaugalingon, makahimo Siya mismo sa Pulong nga mahimong 
unod dinhi kanato niining kahaponon. Motoo ba kamo niini? Ang Ginoo magapanalangin kanimo.

59

Karon, atong tawgon ang may mga kard, aron paduolon sila. Ug karon, dili ta makakuhag daghan 
kaayo, tungod kay akong gihunahuna karon, samtang gitan-aw ko ang relo, bayente singko minutos 
nalang aron matapos sa alas kwatro, apan atong ipadayon kini. Karon, atong sugdan ang kard, nagtoo 
ako nga mao ang A. Dili ba? A, atong sugdan sa A-1.

Kinsay nagkupot sa kard sa pagpaampo nga A-1? Kausa ko lang kamo tawaga, kay kon bakul ka 
sakwaton ka namo. Sige. Ang kard nga A-1. Kinsay nagkupot niini, ipataas ang imong kamot, ania ka ba 
sa sulod sa balay? Sige, duol na. Anaa sa likud. Makahimo ka ba pagduol, babaye, kong makahimo ka. 1, 
2, kinsay nagkupot sa kard nga 2? A-2, mahimo bang ipataas mo ang imong kamot kong ikaw... 
makalakaw ka ba? Sige, paduol ngari, dinhi niining dapita. 3, kong ikapataas mo ang imong kamot karon 
dayon, a—ako kang matagad; dili na kami makapaabot ug dugay. Ang kard numero 3, mahimo bang 
ipataas mo ang imong kamot. Sige, kanang lalake nga anaa diha. Sige, duol ngari, sir.

Kard numero 4, mahimo bang ipataas karon dayon ang imong kamot, sa labing madali kutob sa imong 
mahimo. Ang kard numero 4. Sige. Numero 5. Samtang akong tawagon, motindog ka, numero 5. Sige, 
numero 6, numero 7, numero 8, numero 9, 10, ug karon usa, duha, tulo, upat, lima. 10, sige. 11, 12, 13, 
14. Makaduol ka ba, sir, 14? Sige. 14, 15. Oh, mahimo ka—kanang... Husto na ka—kana karon; husto na 
kana alang ning kahaponon, tungod kay wala na kitay igong panahon.

Ug karon, paminaw. Gusto ko nga maangkon ko ang inyong wala mabahin nga pagtagad. Karon, si 
Jesus naghimo ning maong saad, nga “Dili na madugay, ug ang kalibutan dili na makakita Kanako, apan 
kamo makakita ra Kanako.” Motoo ba kamo niana? Ang “kalibutan,” ang kalibutan, mao “ang kahimtang sa 
kalibutan.” Tan-awa, sila igo lamang... Siya nahibalo nga sila mobiya sa mga urog ug uban pang mga 
butang.  “Apan  sila  dili  na  gayud  makakita  Kanako;  apan  kamo  makakita  Kanako.”  Tungod  kay  Siya

nagsaad, “Ako magauban kaninyo, hangtud sa katapusan sa kalibutan.” Husto ba kana? Ug ang Biblia 
nag-ingon sa (Hebreohanon 13:8) Siya mao sa gihapon kagahapon, karon, ug hangtud sa kahangturan. 
Motoo ba kamo niana? Mao kana ang gisaad.

Karon, dili na kinahanglan nga mosaka ka diri aron mamaayo ka. Ang bugtong butang nga imong 
pagabuhaton mao ang pagtoo sa Pulong nga mao ang Kamatuoran. Karon, hangyoon ko kamo, kong 
mahimo, sa pagtahud ug paghilum bisan kadali lamang.

Sila bang tanan ania na, Billy? Anaay pay duha sa gawas, tulo ang sa gawas? Unsay giingon? Lain 
pang tulo? Numero 3, ang kard numero 3. Unsa... Unsaon, unsang pulonga kana sa Mexico, 3? Anaa bay 
makasulti niini? [Dihay miingon, “tres.”—Ed.] Sige, hingdunggan gayud nila kini. Unsa, kana, kung kinsay 
nagkupot sa maong kard, moduol na diri sa linya, mahimo ba? Oh, oo. Oh, nagtoo ako anaay nagkupot 
niini, ug wala masayud niini, ug misibog. Oo. Karon, kumosta man...

Ang tanan ba motoo na karon uban sa bug-os ninyong—uban sa bug-os ninyong kasingkasing? Nan, 
mag-ampo ta pag-usab.

Ginoong Jesus, karon amo nang naila nga makahimo kami pagbasa sa Pulong, pinaagi sa among 
kahanas sa pagpanabot, sa pagsaysay niini. Apan, Ginoo, Ikaw mao ray Bugtong makapamatuod niini. 
Ikaw mao ray Bugtong makaingon nga Kini husto o sayup. Ug, Amahan, ako nangamuyo karon nga Imong 
itugot nga ang mga mata sa katawohan mangabuka. Hinaut unta nga among makita ang usa ka paradoks 
niining kahaponon, sa makausa pa, Ginoo, igo na nga itugot sa mga katawohan ang pagpakakita nga 
Ikaw ania, nga Ikaw di—dili malilong, nga ang Imong Pulong mao sa gihapon kagahapon, karon, ug 
hangtud sa kahangturan. Tungod kay Ikaw mao kanang Pulong. Tungod ug alang sa masakiton, Ginoo, 
tungod ug alang niadtong mga nanag-antus; daghan tingali ang ania dinhi nga nagagikan sa 
nagkalainlaing suok sa nasud, sa mga dapit sa nasud, kinahanglan sila—sila nanag-antus, wala sila 
magmalipayon sa—sa meting, kon ugaling, dili man sila mangaayo. Akong gipangamuyo nga ayohon Mo 
sila. Itugot kini, Ginoo. Ug karon, kita mga lawasnon lamang nga tawong linalang, ug igo lamang kami 
magwali sa Pulong ug isulti kung unsay Imong giingon nga mao ang Kamatuoran; karon Ikaw mao ray 
Bugtong makahimo niini nga tinuod. Akong nagaampo nga unta itugot Mo kini, sa Ngalan ni Jesus. Amen.

Karon, akong gikinahanglan ang inyong wala mabahin nga pagtagad, bisan kadali ra, ug kong ang 
matag usa maglingkud bisan kadali ra.
63

Karon, kutob ra sa akong kaila, dayag na lang, nga wala ko hiilhi ang matag usa nga nakita ko dinhi 
sa—sa balay, nga akong kaila sa gawas. Karon, dili na kinahanglan nga moanhi ka dinhi aron lang maayo; 
si bisan kinsa nahibalo niana. Nakita mo?

Dihay usa ka gamayng babaye usa niana ka higayon, wala siya makakuha ug kard alang sa 
pagpaampo, ingnon ta, ug mihikap siya sa Iyang bisti. Ug miliraw Siya, ug mitan-aw, ug miingon, “Kinsa 
bay mihikap Kanako?” Ug silang tanan nanagpangambot niini. Ug Siya mitan-aw sa palibot ug nakita 
kining gamayng babaye. Siya dili makahimo pagtago sa iyang kaugalingon, tungod kay (Nakita mo?) ang 
Espiritu sa Dios nga diha Kaniya maoy nagmandu Kaniya... Siya mao ang Pulong. Ug Kini nagtudlo tumong 
kaniya, ug Iyang giingnan siya kung unsay iyang sakit. Siya may talinogo, ug siya naayo. Siya nagatoo 
niini. Ug dihadiha diha sa iyang lawas iyang nabati nga ang talinogo mitang-on (husto ba kana?), 
mihunong dihadiha.

Karon, Siya mao ra sa gihapon karon. Dili kinahanglan nga moari kapa diri. Karon, ang Biblia nagsulti 
niana diha sa Bag-ong Tugon karon, nga si Jesus mao ang atong Labawng Sacerdote. Nagatoo ba kita 
niana? Ang Bugtong Labawng Sacerdote nga ania kanato, ang bugtong Tigpangamuyo nga ania kanato 
tali sa Dios ug sa tawo, mao ang Tawo nga si Cristo Jesus. Motoo ba kamo niana? Ug ang Biblia 
nangaingon nga Siya mao ang Labawng Sacerdote nga matandog sa pagbati sa atong mga kaluyahon. 
Husto ba kana? Pila man ang nasayud nga kana maoy tinuod? Ipataas ang inyong mga kamot aron 
ilang... Sige. Dili ako usa sa mga dumoluong niining Pulonga.

Karon, unsaon man Niya paglihok kong inyong hikapon Siya? Siya molihok sama sa Iyang gibuhat sa 
dinhi pa Siya, tungod kay Siya mao sa gihapon kagahapon, karon, ug hangtud sa kahangturan. Husto ba 
kana?

Karon, toohi lamang. Ingna lamang, “Karon, Ginoo, didto na ako sa mga meting; didto na ako; apan 
motoo na ako karon. Dili na gani a—ako magbaton ug panghunahuna sa akong kaugalingon. Ako magatoo 
lamang uban sa bug-os kong kas ingkas ing,  nga Ikaw ania d inh i  karon.  Ug ako adunay 
pagpanginahanglan, ug I—Ikaw lamang... Imo akong tabangan, Ginoo.” Nakita mo? Karon, buhaton mo 
kana. Ayaw kalisang; pagmalinawon la—lamang ug pagmatinud-anon.

Ang gasa sa pagtoo dili usa ka butang nga imong gidala ug magbuhat ug usa ka butang pinaagi niini. 
Ang gasa sa pagtoo mao ang paghaw-as mo sa imong kaugalingon diha sa alagianan. Ang gasa mao ang 
haw-as sa imong kaugalingon diha sa maong alagianan.

Karon, aniay babaye dinhi nga nagatindog. Ang Dios nga Amahan nahibalo, sumala sa hingsayran ko 
sa kanunay, wala ko gayud makita sukad kining babayhana sa akong kinabuhi. Siya usa ka hingpit nga 
dumoluong alang kanako. Apan... Ug a—anaay dili moubos sa duha o tulo ka mga tawo nga akong 
makita, nga akong nakita.

Nagtoo ako nga kini mao si Mrs. Vayle nga naglingkud dinhi, ang asawa ni Igsoong Lee. Wala ako 
makasiguro. Ug dinhi nakaila ako niining tulo o upat ka mga lalake nga naglingkud karon dinhi. Sumala sa 
akong hingsayran, mao lamang kana ang tanan nga akong nakita dinhi sa meting niining higayona, nga 
akong kaila. Ako nagatoo nga si Igsoong Anthony Milano kanang naglingkud diha, nga taga New York, si 
Igsoong Pat Tyler nga taga Kentucky. Gawas pa niana... Nakaila ako kang Fred Sothmann nga anaa diha, 
akong hingdunggan siya nga misinggit ug “amen” kaganiha. Di—diha lang niana ang kinutoban, ug ang 
langitnong Amahan nakasabot niana.

Ug kining babaye nga nagtindog dinhi, ug wala ko gayud siya makita sukad. Walay akoy hingsayran 
kung unsay iyang tuyo sa pag-anhi dinhi. Usa siya ka babaye nga mianhi dinhi sa tablado, sama nga 
kamo naglingkud diha niana.

Karon, kong kining babayhana may panginahanglanon, nan, sa ingon a—akong... Kong may ikatabang 
ako kaniya, sa tinud-anay buhaton ko—ko gayud kini. Apan karon, a—akong... Kana mag-agad lang kung 
unsay iyang gikinahanglan. Kong salapi man, tingalig makakuha a—akog lima o napulo ka dollar. Gawas 
niana, wala na ako masayud (Nakita mo?) basin hatagan ko siyag tseki nga walay tagal, hangtud nga 
makabayad ako sa sunod bulan. Apan karon, unsa kaha kong may tawohonon siyang kasakit? Ug unya 
ingnon ko, “Lakaw kuhaa ang imong bana, ug magsultihanay ta; tingalig makatabang ako kanimo.”

“Dili na ako makauli sa balay.”

“Kon mao, mohangyo ako kang bisan kinsa kong mahimo dad-on ikaw—ihatud ka, sa imong alaginan. 
Asa ka bang kalyeha magpuyo dinhi?” O kung unsa man kini, wala ako masayud. Apan kung balatian man 
kini, nan wala a—ako masayud. Nakita mo? Apan wala ako makaila sa maong babaye.

Apan anaay Usa nga ania dinhi, kinig Pulong, nga gisaad, “Ang mga butang nga Akong ginabuhat 
buhaton usab ninyo.”

Karon, tingali kaha, kung kining babayhana masakiton; tingalig may cancer siya; tingalig may TB 
siya, ug—o kaha usa ka butang nga ang medisina dili makatabang ni—niining kahimtanga? Nan, karon, dili 
ako, sa bisan unsang paagi dili gayud ako makatambal sa babaye.

67

Apan karon, kong Iyang ipadayag kanako kung unsay iyang gikinahanglan sama sa Iyang gibuhat sa 
babaye nga didto sa atabay, o sama sa Iyang giingon kang Nathanael, o—o kang Simon kung kinsay 
iyang ngalan, nga giingnan, “Ang imong ngalan mao si Simon. Ikaw anak ni Jonas. Sukad karon nganlan 
ikaw nga Pedro, nga ang kahulogan 'gamayng bato.'”

Nan, karon, kong buhaton Niya ang usa ka butang nga sama niana dinhi sa atubangan ninyong 
tanan, nan kana magapakita nga ang Pulong mao ang Kamatuoran. Karon, pila ang motoo niana? Ania 
bay nakaila dinhi niining babayhana, ipataas ang inyong kamot, bisan kinsa dinhi sa balay? Oo, daghan 
kaninyo ang nakaila kaniya. Sige. Ang Amahan nasayud nga wala ako makaila. Busa, karon, atong tan-
awon kung unsay Iyang isulti. Ug kana, dili ba kana usa ka paradoks? Wala ako masayud kung unsay 
iyang tuyo dinhi, o walay akong hingsayran bahin niya. Apan ang Dios nahibalo niana.

Ug makigsulti ako sa babaye. Karon, kini maoy unang tawo nga miatubang kanako hapit na magtulo 
ka bulan. Karon, gusto kong ikasulti ang maong babaye, kadali. Ug alang kana sa unsa? Aron paghimamat 
sa iyang espiritu, sama sa gibuhat ni Jesus sa babaye didto sa atabay, gihimamat ang iyang espiritu.

Karon, kong si Ginoong Jesus, babaye, motug-an kanako kung unsay nahitabo kanimo, o kung unsay 
imong tuyo dinhi, o mga butang nga bahin niini, nga ikaw nasayud nga wala akoy hingsayran bahin nimo, 
o usa ka butang nianang kahimtanga, motoo ka ba nga Siya kana? Siya gayud kana, dili ba? Siya gayud 
kana. Kong Iyang buhaton kini, nan kitang tanan magmapasalamaton nga kita nanghibalo—nga ang Iyang 
Pulong tinuod, ug sa ingon kita may pagsalig diha niana.

Karon, kong Iyang itug-an kanako kung unsay imong balatian, ug ako wala makaila kanimo, nasayud 
ka nga... Apan karon kong Iyang itug-an kanako kung unsay imong balatian, o butang nga bahin kanimo, 
nan kana nagpakita nga ania dinhi ang Espiritu nga nakaila kanimo, ug nasayud ka nga wala ako makaila. 
Busa kon iya sa tawo kana; iya gayud kini sa Espiritu. Ug mao kanay gisaad sa Dios niining panahon sa 
Efeso. Motoo ka ba niana nga mao ang Kamatuoran? Hinaut nga Iyang itugot kini.

Usa ka butang ang nakita ko; siya nag-antus sa usa ka butang nga sama sa sakit nga saynus dinhi 
sa iyang ulo. Tinuod kana. Dili ba? Ipataas ang imong kamot kon ugaling mao man. Apan ang saynus dili 
maoy hinungdan sa imong pagpangatsing ug sa kanunay nga sama niana, ug anaa kay hilanat usab. 
Husto kana. Dili ka taga Phoenix. Ikaw taga didto—didto sa daghang mga kabukiran, ug mga kakahoyan.

Ikaw taga Flagstaff. Husto kana. Motoo ka ba nga ang Dios motug-an kanako kung kinsa ka? Ikaw mao si 
Mrs. Earl. Oo. Mao ba, tinuod ba? Karon, lakaw, toohi, nga kining tanan mawala na.

Karon, mao ra ba Siya sa gihapon kagahapon, karon, ug hangtud sa kahangturan? Karon, ang 
langitnong Amahan nasayud nga igo ko lang makita kining babayehana. Tan-awa, ang Pulong 
nagpamatuod. Karon, dili kana ako; tawo lamang ako. Sama ra niining micropono, dili kini motingog kong 
wala nga mosulti pinaagi niini, o si bisan kinsa. Ug maingon man ang tawo amang siya. Apan ang Espiritu, 
ug kanang Espiritu nga anaa diha kaninyo. Nakita mo? Siya mao ang Mananambal, dili ako.

Komusta ka, sir? Lain pang usa ka tawo nga dili ko kaila. Wala ako makaila sa maong tawo. Karon, 
sumala sa akong hingsayran. Wala ko gayud siya makita sukad sa akong kinabuhi.

Apan karon, ang Espiritu, ang Espiritu Santo, ang Espiritu Santo ug si Jesu-Cristo mao nga Espiritu. 
Ang Bugtong dinihogan, si Jesus, ang Tawo, nga mao ang Anak sa Dios, apan ang Espiritu Santo nga diha 
Kaniya mao ang Dios. “Ang Akong Amahan nagpuyo sa sulod Nako.” Nakita mo? Mao kana ang Espiritu 
Santo, busa mao kana ang Dios.

Karon, kong mahimo ko lang sa akong kaugalingon, kanang tawhana makahimo paggawas sa iyang 
kaugalingon sa maong kahimtang, nan kanang bahina patay na, ug sa ingon tugotan ang Espiritu sa 
Kinabuhi molihok. Nakita mo? Maoy hinungdan nganong akong paaboton ug usa ka gutlo aron tan-awon 
kung unsay nahitabo hangtud nga dihog mosugod.

Kong ang Ginoong Dios, sa Kinsang Presencia anaa kita, magtug-an kanako, sir, unsa ang—imong 
sakit, o butang nga imong ginabuhat, o—o butang mahitungod kanimo, usa lamang ka butang. Dayag na 
lang, nga diin magpadayon ta pagsulti, ingon pabi pa kining magpahilayo. Apan, tan-awa, anaay 
nagtindog diha sa linya. Apan kung Iya lamang akong sultihan kung unsay nahitabo kanimo, motoo ka ba 
kanako nga Iyang alagad, ug motoo nga ania Siya? Usa gibuto ka. Husto ba? Husto kana...?...

Karon, moingon ka, “Nganong naingon man niana?” Unta mahibalo ako. Walay bisan kinsang 
makasaysay niana. Usa kana ka paradoks. Nakita mo?

Dinhi, aron ka masayud, anaay butang nga nakita ko: sa pagsusi kanimo; anaa kay sakit sa 
kasingkasing usab. Ipataas ang imong kamot. Mr. Anderson, makahimo kana pagpauli karon; si Jesu-
Cristo maoy mag-ayo kanimo. Husto kana. Toohi lamang; pagmatinoohon. Ayaw pagduhaduha.

Kumosta ka, sir? Dili ta managkaila ang usag usa. Wala ako makaila kanimo. Sumala sa akong 
hingsayran, unang higayon pa lang nga nakita ko ikaw, o ako diha kanimo. Husto kana. Apan nakaila Siya 
kanato, kanatong duha.

Karon, nasayud ka ba nganong nahitabo kini? Ang Iyang grasya maoy nagpahinugot niini, nga maoy 
modala niining mga katawohan nga mahinumdum sa Dios. Karon, walay bisan gamayng hingsayran ko 
bahin kanimo, wala gani ing kasayuran ko kanimo wa—wala gayud, usa ako ka dumoluong tawo nga 
nahianhi dinhi... Karon, usa kini ka matuod nga paradoks alang sa usa ka butang nga mahitabo a—aron 
sa pagkasayud kung unsay nahitabo kanimo, o sa butang nga imong nangabuhat, o sa butang nga dili 
unta nimo buhaton, o sa butang nga kinahanglan mong pagabuhaton, o kung kinsa ka o sa mga butang 
bahin kanimo. Usa gayud kini ka paradoks, tungod kay walay paagi kang bisan kinsa ang pagkasayud 
niana, gawas lamang sa pinadayag sa dili makita. Husto kana. Karon, kong Iyang buhaton kana diha 
kanimo, tali kanimo ug kanako, aron ang katilingban... Dili usa ka pasundayag, kondili aron sila makakita 
sa—sa Efeso nga ania dinhi karon, nga kini mao ang butang nga nagadugtong tali sa mga denominasyon 
ug sa mahimayaong yuta, nga kini Iyang gisaad, aron sila makasalig nga ang atong gisulti kanila mao ang 
kamatuoran...

Karon, aron maila ko ikaw, nahibalo ka nga dili ta kaila. Mao kana, ipataas ang imong kamot aron ang 
mga katawohan makakita nga ikaw... Sukad sa a—akong kinabuhi wala ko gayud igkakita kining tawhana. 
Usa siya ka tawo nga nagtindog dinhi. Pangutana sa uban. Apan nag-antus ka sa herniya. Husto kana. 
Anaa ka usay almoranas. Husto kana. Halayo ang imong gigikanan aron lang makaabot ka dinhi. Dili ka 
gani Americano. Taga Canada ka. Imong giuban ang usa ka bata nga may daotan nga pangisip. Mao 
kanay tinuod. Gusto ka bang sultihan ko ikaw kung taga diin ka? Ikaw taga probensiya sa Saskatchewan, 
Saskatoon, ang siyudad. Toohi uban sa bug-os mong kasingkasing, ug ang Dios magpapauli kanimo balik 
sa imong puloy-anan nga maayo na uban sa imong anak nga lalake, kong toohan mo lamang. Motoo ka 
ba niini? Ang Dios magapanalangin kanimo.

Motoo ka ba? Ang Ginoong Dios nagpabilin sa gihapon nga Dios. Nakita mo? Wala nay lain pa kondili 
Siya ra.

Kumosta ka? Aniay usa ka babaye, dili ko kaila, tigulang na gamay. Wala ko gayud siya igakakita 
sukad; apan usa siya—usa lamang siya ka babaye nga nagtindog dinhi. Magdali ako, tungod kay pito o 
walo na lamang ka minuto ang akong nahibilin. Nakita mo? Karon, tan-aw lamang diri. Motoo ka ba nga 
kining mga butanga tinuod? Uban sa bug-os mong kasingkasing? Nahibalo ka nga imposibli alang  kanako

ang pagkasayud kung unsay nahitabo kanimo o sa bisan unsang butang bahin kanimo. Apan dili kini 
malisod sa Dios ang pagkasayud, tungod kay Siya nahibalo man bisan sa wala pa ang kalibutan. Dili kana 
tinuod?

Pila ba ang motoo nga kana maoy tinuod? Oo. Siya nahibalo sa matag higayon nga mamilok ka sa 
imong mata. Siya dili masukod. Ug palandonga lamang; pinaagi sa Iyang grasya nga Iyang gitanyag 
pinaagi sa Iyang Maayong Balita sa mao rang butang nga Iyang gisaad nga pagabuhaton. Ug anaay 
langit, ug moadto ta niini. Ug ania kita dinhi niining Efeso karon. Ania kita niining, pagpakigkitaay sa usa 
ngadto sa usa.

Anaa kay daghang mga butang nahitabo kanimo, mga komplikasyon, ug daghan pang mga kadaot. Ug 
dili ka taga dinhi. Gikan ka sa kasadpan. Taga California ka. Husto kana. Anaa ka usay anak nga lalake 
nga nagmasakiton. Husto kana. Ikaw... Anaay usa ka butang. Nakakita ako kanunay ug tubig, usa ka 
dakung lanaw. Oh, usa ka, anaa kay—anaa kay duol nga kaila nga nagpuyo sa Chicago, nga nakaila 
kanako. Husto kana. Mao kanay tinuod. Karon, nahibalo ka nga wala ako makaila nimo, apan motoo ka ba 
nga ang Dios nahibalo kung kinsa ka? Si Mrs. McGuire. Nadawat mo na ang imong gipangayo. Pauli nga 
magmapasalamaton sa Dios.

Kumosta ka? Kusgan batan-ong lalake, apan ang sakit ug balatian dili motahod ug tawo. Pila bay 
nasayud niana? Nahibalo ta nga dili kini motahud ug tawo. Kong motoo ka lamang uban sa bug-os mong 
kasingkasing ug sa tibuok mong kalag kanang hubak mobiya kanimo kong motoo ka niini uban sa bug-os 
mong kasingkasing.

Kanang sakit nga hubag, motoo ka ba nga mobiya kini kanimo, sister, ug ayohon ka? Kinsay imong 
gihikap? Bayente ra siya ka tiil gikan kanako o kapin. Ang Agalon maoy iyang gihikap. Pagpanghubag kana 
sa mga ugat. Giayo kana.

Usa kini ka talagsaong butang nganong ania kining batan-ong babaye dinhi. Siya usa ka dumoluong. 
Wala ko gayud makita kining maong babaye. Apan gidala siya dinhig usa ka tawo. Ug unsa bay hinungdan 
sa pagdala kaninya dinhi, tungod kay siya nakadungog sa tep nga gibuhat. Ug mianhi siya dinhi nga 
nangandoy sa bautismo sa Espiritu Santo. Mao kanay katuyoan sa iyang pag-anhi dinhi. Tinuod kana, 
batan-ong babaye. Husto kana. Duol diri.

Minahal nga Dios, hinaut nga kining anak nga nagtindog dinhi, nga mobiya gikan sa kangitngit ngadto 
sa Kahayag, hinaut nga makadawat siya sa Espiritu Santo, nga mobalik siya sa ila ug sa iyang mga 
minahal sa kinabuhi, nga ipakita kanila kung unsay dagkung mga butang nga gibuhat ni Jesus kaniya. 
Amen. Ang Dios magapanalangin kanimo. Ayaw pagduhaduha. Toohi.

Ang Dios makahimo pag-ayo sa tanang matang sa kalisang ug (Motoo ka ba niana?) kahimtang sa 
pagkahubakon, ug mag-ayo kanimo. Motoo ka ba niana? Nan lakaw, ug toohi uban sa bug-os mong 
kasingkasing. Ug ang Dios magapanalangin kanimo, igsoong lalake.

Pila nay imong edad? [Ang sister mitubag, “Katloag-walo.”—Ed.] Nahimo kang malisangon sa dugay 
nang panahon, dili ba? Naghambin sa tanang matang sa kalaay ug sa tanang panghitabo kanimo. Apan 
mibiya na kini kanimo karon. Pagpadayon lamang. Toohi.

Ang Dios moayo sa pagkamahadlokon, ug usab sa sakit sa tiyan. Motoo ka ba niana? Nan lakaw ug 
kaona bisan unsay imong gusto. Si Jesu-Cristo nag-ayo na kanimo.

Motoo ba kamo kanang anaa sa halayo, ang matag usa kaninyo?

Anaay usa ka tawo nga naglingkud nga nag—nagsul-ob, nagtan-aw kanako, oo, mitan-aw siya sa 
iyang gisul-ob karon. Oo. Motoo ka ba nga ang Dios moayo sa sakit sa tutonlan, makahimo pag-ayo 
kanimo? Nagtoo ka usab, (Dili ba?), sa maong higayon kining batang lalake naayo sa pagkahubakon. 
Pauli, pinangga, maayo ka usab. Nakita mo? Toohi sa bug-os mong kasingkasing.

Gamayng babaye nga naglingkud sunod sa imong asawa, motoo ka ba nga ang imong mata ayohon 
usab? Motoo ka ba nga ang Dios moayo nianang sakit sa mata? Ipataas ang imong kamot kong mao ba 
kanay imong gipangamuyo. Nakita mo?

Kinsay ilang gihikap? Si Jesu-Cristo ang Anak sa Dios.

Motoo ka ba? Motoo ka ba, batan-ong lalake? Ang Dios makahimo pag-ayo nianang kahimtang sa 
dugo, aron ayohon kini (Motoo ka ba niana?) ug kuhaon kanang diabetes ug ayohon ka. Motoo ka ba 
niana? Lakaw sultihi Siya nga motoo ka niini, ug lakaw.

76

Duol ngari, sir. May sakit ka sa tiyan. Motoo ka ba nga ang Dios moayo niini, ug ayohon kini? Lakaw, 
toohi kini; kay maayo ka, ug mamaayo ka.

Duol  ngari,  dad-a  kining  gamayng  batang  lalake.  Tan-aw  diri,  anak.  Gikan  ka  sa  halayong  dapit.

Usahay mabalhin ang kahimtang, mabalhin ang kahimtang sa panahon, maoy hinungdan niini, aron maayo 
ang pagkahubakon. Apan adunay usa ra ka sigurong kaayohan: Kang Jesu-Cristo ang Anak sa Dios. 
Iyang gitugyan ang Iyang Anak aron ayohon ka. Motoo ka ba niana? Toohi kini uban sa bug-os mong 
kasingkasing, ug mobiya kini kaniya. Manormal na siya, maayo nang tawo. Ang Dios magapanalangin 
kanimo, sister.

Motoo ka ba? Nagpadayon pa ba ang Dios pagbuhat ug paradoks? Ang dili ikasaysay, dili malalis nga 
mga butang nga dili hisabtan sa mga tawo kung giunsa kini, apan nagpabilin ra kini nga tinuod, dili ba? 
Karon, pila kaninyo ang mibati, ug nakasabot diha sa inyong espiritu, nga anaay usa ka Butang dinhi nga 
dili motugkad sa tawhonong pagpanabot?

Karon, nagtoo ako nga nagtawag kitag mga tawo sa dili moubos sa napulong-lima diha sa linya, ang 
matag usa kanila, ug upat, o lima, unom, ang anaa diha sa linya nga walay kard sa pagpaampo, o si 
kinsa man sila diha sa linya—nga gikan diha sa katilingban. Apan mopadayon na kita karon sulod na 
lamang sa usa ka gutlo sa takna aron pagtapos.

Iya bang gibuhat kini nga tukma sa paagi sa Iyang pag-ingon nga Iyang buhaton kini? Karon, pila ba 
ang motoo nga Siya mao sa gihapon kagahapon, karon, ug hangtud sa kahangturan, nga mibati sa Iyang 
Presencia? Karon, inyong nakita ang Iyang Presencia. Karon, ang inyong mga mata nakakita; ang inyong 
mga igdulongog nakasabot; ug gipamatud-an sa Dios diha sa inyong mga mata ang Iyang Presencia. Ug 
mao kanay inyong gibati sa matag takna, ang magbadlong kaninyo kung kamo mangasayop, ug mosulti 
kaninyo sa dili pagbuhat niana, kanang mao ra nga Dios nahimong dayag diha kaninyo niining kahaponon 
pinaagi sa Iyang mga buhat. Pila ba kaninyo ang moingon “amen” tungod niana? Oo, mao kana. Karon, 
ania Siya.

Ania bay usa dinhi sa atong taliwala, nga dili pa Cristohanon, wala pa makasugid, nga wala ka pa 
sukad makasimba? Mahimo bang motindog ka, ug moingon, “gusto kong motindog, dili tungod nimo, 
ministro; kondili gusto kong motindog samtang anaa pa ako sa Presencia sa Persona ni Jesu-Cristo, Kinsa 
mao ang Espiritu Santo sa ibabaw nato karon. Gusto kong motindog ug moingon, 'Gikinahanglan ko Ikaw 
aron luwason ako gikan sa akong mga sala.'”? Mao ra kana ang gusto kong buhaton ninyo, tindog 
lamang, ug kanang tanan maoy magpamatuod. Mao ra kana atong panahon sa pagpakabuhat. Ingna, 
“Gusto kong mahimong usa ka Cristohanon.” Tumindog ka, ug unya molingkud ka sa likud.

Aniay bay usa dinhi sa sulod sa balay? Pila ba ang ania dinhi sa balay? Ingnon ko, “Ania bay usa?” 
'tungod kay tingalig aniay kapin pa sa usa. Pila ba ang ania dinhi sa balay ang motindog karon dayon ug 
moingon, “Nakasala gayud ako, Dios. Pasayloa ako. Mitindog ako aron mohatag Kanimo ug testimony nga 
usa ako ka makasasala. Milingkud ako samtang ania pa ako sa Imong Presencia. Milingkud ako.” Tindog 
lamang.

Ania bay usa, ani bay kapin pa sa usa? Usa ka kamot. Ang Dios magapanalangin kanimo, batan-ong 
lalake. Anaa pa bay lain? Ang Dios magapanalangin kanimo. Anaa pa bay lain? Ang Dios magapanalangin 
kanimo. Ang Dios magapanalangin kanimo. Ang Dios magapanalangin kanimo, igsoong lalake. Anaa pa ba? 
Ang Dios magapanalangin kanimo, diha sa luyo. Anaa pa bay lain, “dugay na akong makasasala. Dios, 
pasayloa ako”? Ang Dios magapanalangin kanimo, sir. “Dugay na akong makasasala. Pa—pasayloa a—ako, 
Ginoo.” Ang Dios magapanalangin kanimo. Ang Dios magapanalangin kanimo. Ang Dios magapanalangin 
kanimo.

Ania bay nagduhaduha niining bulohatona, ug nadani ka na karon nga tinuod gayud kini? Tindog diha, 
ug ingna, “Dios, pasayloa ako.” Tindog lamang diha, ug ingna, “nagduhaduha akog diyotay, Igsoong 
Branham; nawala na kini karon.” Ipataas ang inyong kamot. Walay usa? Salamat.

Pila man ang motoo nga dili na ako; kondili si Cristo ang Anak sa Dios. Salamat. Tungod niini makita 
pa ninyo ang labi pang dagkung mga butang kay sa nahimo karon, samtang motoo kamo. Pagpabilin 
lamang kang Cristo. Akong buhaton kutob sa akong mahimo ang pagpabilin uban Kaniya sa akong 
kaugalingon.

Karon, pila man ang ania dinhi nga masakiton ug may pagpanginahanglan, ipataas ang inyong mga 
kamot, “nagmasakiton a—ako, Igsoong Branham; may pagpanginahanglan ako”? Tan-awa, tan-awa ang 
mga katawohan. Karon, motoo ba kamo niini ug toohan ang akong pulong pag-ayo? Atong ipandong ang 
atong mga kamot sa usag usa, samtang akong itumong ang akong mga kamot paingon kaninyo. Mag-
ampo ta.

Minahal nga Dios, akong gidala Kanimo kining gamayng katilingban sa katawohan niining kahaponon, 
diin among nadungog ug nabasa ang Pulong sa Dios. Kami nasayud nga ang matag tipik niini mao ang 
Kamatuoran, tungod kay Imong Pulong kini. Dili lamang kay karon ra kini namo toohi nga maoy 
kamatuoran; kondili nasayud kami nga kini maoy tinuod. Among nakita Ikaw, Ginoo, buhata ang usa ka 
butang nga makapaamgo sa katawohan nga sa gihapon anaa pay... Gawas sa usa ka paradoks sa—sa 
kalibutan,  ug  sa  panahon,  ug  sa  natural  nga  mga  kasugoan  sa  Dios,  among  makita  dinhi  diin  kanang

balaod sa kamatayon nagalihok sa lawas sa tawo, diin ang siyensiya nangapakyas sa—sa pagtambal 
pinaagi sa ilang pagtuon. Ug, Ginoo, mapasalamaton kami tungod nianang mga tawhana. Kami wala 
magtamay kanila sa bisan unsa. Mapasalamaton kami kanila. Apan, Ginoo, kung bahin man sa dapit nga 
wala na silay mahimo, karon among makita ang Imong gamhanang kamot nga misulod; sa hingsayran nga 
diha niana walay tawo nga makahimo pag-ayo kanila, tungod kay usa siya ka doctor, o mogamit ug pipila 
ka mga pamaagi. Kondili sa pagtan-aw sa Anak sa Dios nga manaug, ug naghimog saad, nga kaming 
tanan nagatoo niini...

Ang matag usa ka tawo nagpabiling gipataas ang ilang kamot, nga wala mangaluwas, u—ug 
nagtinguha nga maluwas. Ang Dios, may butang gipasidaan sa ilang kasingkasing. Ang uban kanila 
miingon nga dugay na silang nakasala, tingalig nanibog ug nagtinguha nga mobalik. Ako nangamuyo nga 
Imong dawata ang matag usa pagbalik. Tungod kay sila nasayud, Ginoo, ug nahibalo... Ang kadaghanan 
kanila tingalig nakaila kanako, o bahin kanako, sa mga katuigan, ug nasayud sa tawo walay butang 
matarung, ug ilabina kanako. Unsaon nga maanaay usa ka maayong butang? Apan bisan pa niini ilang 
nakita kanang Pulong nga gisaad sa Dios, nga nadayag. Sila nangadani nga Kini mao ang Kamatuoran. 
Ilang gidawat Kini.

Aniay daghan dinhi nga dili ko na madala sa tablado. Ug, Amahan, Ikaw maoy nagpamatuod kanako, 
wala gayud ako moingon nga kini maoy usa ka butang nga akong mahimo, wala gawas sa pagpanugyan 
ko sa akong kaugalingon Kanimo, ug tugotan ko kohaon Mo ako sa akong dalan ug ibutang ang Imong 
Espiritu diha niana aron mamuhat. Karon, Amahan, sa nakita ko nga ang usa ka tawo makahimo niana, ug 
ang lain makahimo niini, ako nangamuyo nga ang matag kamot nga gipandong sa matag usa, nga 
masakiton ug gipaantus, nga mamaayo bisan niining higayona karon.

Itugot nga ang gamhanang Espiritu Santo molatas niining balay bisan karon lamang ug ayohon ang 
matag usa. Luwasa ang matag usa, Ginoo. Hatagi ug usa ka kasinatian. Ibubo ang Espiritu Santo, Ginoo, 
sa ibabaw niining mga katawohan. Oh, nagpaabot kami Kanimo nga mobuhat ug dagkung mga butang 
ning umalabot nga semana. Hinaut unta nga mahitabo kini, Ginoo, karon dayon, sa Ngalan ni Jesu-Cristo.

Karon, manindog tang tanan. Motoo ba kamo uban sa bug-os ninyong kasingkasing? Karon, hinaut 
nga ang atong sister diha sa piano, mohatag kanato ug u—usa ka gamayng tono niini, “Dayegon ko Siya. 
Dayegon ko Siya.” Nakadungog na ba kamo niana? Karon, atong dunganan kini pag-awit. Karon, 
malaumon kami nga magkita kita ugma sa gabii. Karon, makagawas na kamo, sa dili madugay, apan gusto 
kong awiton kining awita alang kaninyo. Sige, padayonon ta.

I will praise Him, (Atong ibayaw ang atong mga kamot.)

I will praise Him,

Praise the Lamb for sinners slain;

Give Him glory, all ye people,

For His Blood has washed away each stain.

Atong iduko ang atong mga ulo karon alang sa pag-ampo sa pagtapos. Sige, si Igsoong Jewel Rose 
maoy magpagula kanato. Ang Dios magapanalangin kanimo, Igsoong Rose, samtang anaay atong...


